
Draft  Report

Formimi profesional publik për personat me aftësi të kufizuara në Shqipëri
Konventa e OKB mbi të Drejtat e Personave me Aftësi të Kufizuara thekson "të drejtën ... për të siguruar jetesën duke bërë një punë të zgjedhur me vullnet të lirë, në një treg pune dhe mjedis të punës që është i hapur, gjithpërfshirës dhe i arritshëm për personat me aftësi të kufizuara"

KDPAK, 2006, neni 27 (1)

Përmbajtja
3I. Përmbledhje


7II. Shkurtime


8III. Metodologjia


9IV. Dokumenta ndërkombëtare në mbështetje të formimit profesional të personave me aftësi të kufizuara


14V. Studime dhe raporte me fokus formimin profesional të personave me aftësi të kufizuara


20VI. Rezultatet


201. Analiza e kuadrit ligjor dhe institucional


282. Të dhëna për nivelin e pjesëmarrjes së personave me aftësi të kufizuara në formim profesional publik


333. Situata e përfshirjes së personave me aftësi të kufizuara në formimin profesional publik


333.1 Praktikat e përfshirjes së personave me aftësi të kufizuara në qëndrat publike të     formimit profesional


433.2 Infrastruktura mbështetëse për përfshirjen e personave me aftësi të kufizuara


474. Kosto të përfshirjes së personave me aftësi të kufizuara në formimin profesional publik


495. Pengesat për përfshirjen në formim profesional të personave me aftësi të kufizuara


526. Formimi profesional në ndihmë të nxitjes së punësimit


54VII. Përfundime dhe Rekomandime


60VIII. Modele Pozitive te Formimit Profesional te Personave me Aftesi te Kufizuara


63IX. Shtojca


63Shtojca 1: Instrumentat e mbledhjes së të dhënave


78Shtojca 2: Lista e tabelave


79Shtojca 3: Lista e figurave


80X. Referenca




I. Përmbledhje
Shqipëria ka bërë përparim të dukshëm në drejtim të përshtatjes së kuadrit ligjor dhe atij institucional në mbrojtje të të drejtave të personave me aftësi të kufizuara. Me hyrjen në fuqi të Konventës së OKB mbi të Drejtat e Personave me Aftësi të kufizuara (KDPAK), Shqipëria është duke ndryshuar mënyrën sesi këto të drejta dhe nevoja të personave me aftësi të kufizuara përfshihen në ligjet, politikat, programet dhe shërbimet. Kjo për shkak të nevojës së menjëhershme për të kapërcyer nga qasja izoluese prej pjesës tjetër të shoqërisë, në atë gjithpërfshirëse në arsim, trajnimin profesional dhe në tregun e punës. Personat me aftësi të kufizuara janë qytetarë të barabartë me të tjerët dhe mund të japin kontribut aktiv për veten, komunitetin dhe shoqërinë në të cilën jetojnë.

Një nga përparësitë kryesore të programit social të qeverisë shqipëtare është edhe formimi profesional dhe punësimi. Pavarësisht vështirësive, matja e nivelit të pjesëmarrjes së përsonave me aftësi të kufizuara në formim profesional është e vetmja mënyrë për sigurimin e një bazë empirike për analizimin e problemeve dhe vlerësimin e kostove, ndërhyrjeve dhe politikave. Në kohët e fundit, shërbimet e punësimit janë përqëndruar veçanërisht në problematikën e trajnimit dhe mundësive të punësimit për personat me aftësi të kufizuara, duke reflektuar rëndësinë e rritjes së përgjegjësive dhe vetëdijes për statusin e tyre si qytetarë me të drejta të plota. Edhe pse të drejtat e personave me aftësi të kufizuara sanksionohen qartë nga standartet dhe dispozitat ligjore, ata shpesh nuk përfitojnë prej tyre. Personat me aftësi të kufizuara mbeten një nga grupet më vulnerabël dhe në rrezik të lartë përjashtimi social, si dhe në rrezik përjashtimi nga tregu i punës. 

Mungesa e qasjes të plotë dhe pa pengesa për personat me aftësi të kufizuara gjatë procesit të përfshirjes në kurset e formimit profesional është një nga faktorët kryesorë të pjesëmarrjes së ulët të personave me aftësi të kufizuara në formimin profesional publik. Ky nivel vërteton se formimi profesional, si një pararendës i punësimit, nuk është parë me prioritet nga institucionet përgjegjëse. Vulnerabiliteti i shoqëruar edhe me pamundësinë e qasjes në shërbime i pengon ata të ecin me të njëjtin hap me grupet e tjera në shoqëri, duke ndikuar kështu negativisht në jetesën e tyre, në jetesën e familjeve dhe të fëmijëve të tyre. Përfshirja në formim profesional, përveç rritjes së mundësisë për punësim, i siguron individit përmirësim të situatës ekonomike, përfshirje sociale, vetëbësim, krijimin e rrjetit shoqëror dhe ndjenjën e barazisë si gjithë të tjerët. 
Një sfidë e vazhdueshme që e vështirëson kërkimin në këtë fushë, janë kufizimet ne të dhënat e disponueshme. Ndërkohë që të dhënat e herëpasherëshme dhe cilësore janë domosdoshmëri për analizën, statistikat në këtë fushë janë të mangëta, jo të standartizuara e jo të kategorizuara sipas gjinisë, moshës, kategorisë së aftësisë së kufizuar, kohës së gjendjes, etj. Të dhënat ekzistuese nuk lejojnë për një analizim të vulnerabilitetit të këtij grupi për shkak të numrit të kufizuar të përfaqësimit në përmbledhjen e të dhënave zyrtare. Gjithashtu mungesa e një qasjeje të standartizuar për mbledhjen e të dhënave nuk jep mundësi për informacion. 
Për më tepër, informacioni i ofruar rreth kurseve në qendrat e formimit profesional nuk merr parasysh nevojat e veçanta të personave me aftësi të kufizuara. Rastet e nxitjes dhe vlerësimit paraprak për pjesëmarrjen në kurse janë sporadike dhe ofrohen përmes projekteve të zbatuara nga organizata të shoqërisë civile. Qendrat nuk disponojnë mjete të standartizuara për të vlerësuar kapacitetin, aftësitë dhe mundësitë e individit, por mbështeten në vetë-deklarimin e aftësisë së kufizuar, gjë që mund të mos pasqyrojë me vërtetësi situatën. Për rrjedhojë kurset e ofruara nuk marin parasysh nevojat e veçanta të individit. Sfida është që vlerësime të tilla kanë nevojë për instrumente të sakta vlerësimi, të cilat vlerësojnë jo vetëm nevojat e personit por edhe koston e përshtatjes së mjedisit, programit, përgatitjes së stafit, infrastrukturës etj.  
Numri i kufizuar i atyre të përfshirë në kurse formimi profesional është tregues edhe i mungesës së ndjeshme të infrastrukturës mbështetëse. Përshtatshmëria fizike e qendrave të formimit profesional nuk është aspak sipas standarteve sepse i mungojnë krejtësisht mjetet dhe materialet e përshtatura. Mungojnë kurrikulat e përshtatura për nevojat e vecanta të grupimeve të ndryshme të aftësisë së kufizuar si edhe kapacitetet e instruktorëve për të punuar me ta. Gjithashtu, nevojat e tyre të veçanta nuk merren parasysh as edhe gjatë ndjekjes së formimit profesional, duke ulur kështu nivelin e pjesëmarrjes aktive gjë që nga ana tjetër ndikon në pjesëmarrjen e tyre në tregun e punës dhe punësimin e tyre. Në planifikimin dhe ofrimin e këtyre programeve profesionale nuk ka një qasje të individualizuar dhe që mbështet nevojat individuale të personit. Nuk janë të parashikuara shërbime mbështetëse të tilla si transporti apo shoqërimi të cilat janë parakusht i domosdoshëm për pjesëmarrjen në formim profesional të personave me aftësi të kufizuara. Bashkërendimi i përgjegjësisë si dhe sistemi i referimit për të siguruar kalimin e personave me aftësi të kufizuara nga shkolla/shtëpia drejt formimit profesional dhe prej andej në punësim lë shumë për të dëshiruar. Në rastet kur janë të aftë për punë, personat me aftesi të kufizuara mund të përjashtohen për shkak të diskriminimit ose sepse shërbimet ekzistuese por edhe vendet e punës nuk i favorizojnë nevojat e tyre të veçanta.  Një tjetër pengesë janë stereotipet dhe supozimet e gabuara dhe shpesh qëndrimet negative në lidhje me kapacitetin e personave me aftësi të kufizuara. Për pasojë njerëzit me aftësi të kufizuara, sidomos ata me aftësi të kufizuara medore, humbasin mundësitë e trajnimit profesional si dhe të pjesëmarrjes  aktive në tregun e punës, dhe si rrjedhim edhe të pjesëmarrjes si të barabartë në shoqëri. 

Përshtatja e programeve dhe mjedisit në mënyrë të tillë që të zvogëlohet ndikimi i aftësisë së kufizuar është parakusht për sukses. Masa e mbështetjes së nevojshme si edhe kostoja ndryshon nga një individ tek tjetri sepse varet nga lloji dhe niveli i aftësisë së kufizuar, koha e fillimit të aftësisë së kufizuar por edhe mbështetja e ofruar. Kostoja e kursit të formimit profesional që nevojitet për një individ me aftësi të kufizuar, krahasuar me atë të një individi të zakonshëm nuk njihet dhe nuk llogaritet. Po ashtu, kostot e programeve ndryshojnë në përputhje edhe me rrethanat, për rrjedhojë edhe bërja e një vlerësimi unik me konkluzione të përgjithshme e të vlefshme për të gjitha llojet e kurseve dhe qendrave të formimit profesional është e pamundur.  
Qëllimi i këtij raporti është të analizojë dhe të identifikojë mangësitë në politikat dhe procedurat institucionale si dhe të vlerësojë ndërhyrjet për pjesëmarrjen e të gjitha grupeve të aftësisë së kufizuar në formim profesional dhe punësim. Përvec kësaj, ky raport identifikon të gjitha pengesat për pjesëmarrje kuptimplotë në formim profesional si dhe faktorët përjashtues nga tregu i punës. Studimi argumenton nevojën që formimi profesional dhe punësimit të jetë  ´i mundshëm, përfshirës dhe i përshtatur´. Raporti hedh dritë mbi nevojat dhe drejtimet për ndërhyrje duke vënë theks të veçantë në domosdoshmërinë e planifikimit financiar për realizimin e tyre. Ky dokument duhet të shërbejë si pikënisje për studime të mëtejshme në këtë fushë. 
Informacioni për hartimin e këtij studimi u sigurua përmes të dhënave nga Qendrat e Formimit Profesional, intervistave të drejtpërdrejta dhe fokus grupeve në Tiranë, Shkodër dhe Elbasan me përfaqësues të institucioneve publike të punësimit dhe qendrave të formimit profesional, personave me aftësi të kufizuara dhe familjarëve të tyre.

II. Shkurtime
FSHDPAK
Fondacioni Shqiptar për të Drejtat e Personave me Aftësi të Kufizuara

ILO

Organizata Botërore e Punës

KDPAK
Konventa për të Drejtat e Personave me Aftësi të Kufizuara

NCVER
National Center for Vocational Education Research

OKB

Organizata e Kombeve të Bashkuara

OECD

Oganizata për Zvillimin Ekonomik dhe Bashkëpunim

QFP

Qendër Formimi Profesional

SIVET

Trajnimi i Përfshirjes Sociale përmes Arsimit dhe Formimit Profesional

PAK

Persona me Aftësi të Kufizuara

SHKP

Shërbimi Kombëtar i Punësimit

UNESCO
Organizata e Kombeve të Bashkuara për Edukimin, Shkencën dhe Kulturën

UNDP

Programi i Kombeve të Bashkuara për Zhvillim

WHO

Organizata Botërore e Shëndetësisë

III. Metodologjia 
Studimi “Formimi profesional publik për personat me aftësi të kufizuara në Shqipëri” është një raport vlerësues i ndërmarrë me qëllim evidentimin e përfshirjes së personave me aftësi të kufizuara në sistemin e formimit profesional publik në Shqipëri. Metodologjia e këtij studimi ka qasje cilësore dhe synon t´i japë përgjigjie çështjeve të identifikuara si objekt vlerësimi: 
1. Sa janë të përfshira në kuadrin ligjor dhe politikat ekzituese çështjet lidhur me formimin profesional të personave me aftësi të kufizuara?

2. Cili është niveli i pjesëmarrjes së personave me aftësi të kufizuara në qëndrat publike të formimit profesional? 
3. Cilat janë pengesat për përfshirjen e personave me aftësi të kufizuara në formim profesional?

4. Si realizohet në praktikë përshtatja e arsyeshme e personave me aftësi të kufizuara në qëndrat publike të formimit profesional? 

5. Cilat janë elementët e shtuar të kostos për të siguruar përfshirje kuptimplotë të personave me aftësi të kufizuara në qëndrat e formimit profesional?

Përmes analizës së detajuar të informacionit të marrë nga shqyrtimi i hollësishëm i literaturës dhe dokumentave ligjorë si dhe atij të përftuar nga aktorët që janë të angazhuar drejtëpërsëdrejti në përfshirjen e personave me aftësi të kufizuara në formim profesional, studimi mundëson një përshkrim të hollësishëm dhe hulumtim në thellësi të problematikës së fokusuar. Literatura e përzgjedhur pëmban kuadrin ligjor dhe institucional për çështje të trajnimit profesional në Shqipëri si strategji, ligje, VKM, urdhëresa, etj. Këto dokumenta u analizuan nën këndvështrimin e identifikimit të nevojave për plotësime të mëtejshme të tyre, me qëllim garantimin e të drejtës së personave me aftësi të kufizuara për të përfituar trajnim profesional.    

Marrja e informacionit për praktikën e përfshirjes të personave me aftësi të kufizuara nga qendrat e formimit profesional u realizua si një rast studimor. U përzgjodhën katër qendra formimi profesional që kishin përfshirë në mënyrë të vazhdueshme persona me aftësi të kufizuara të kategorive të ndryshme. Informacioni u përftua i bazuar në pyetësorë, intervista gjysëm të strukturuara dhe fokus grupe, dhe u realizua nëpërmjet vizitave në terren. 
U organizuan nëntë fokus grupe me pjesëmarrjen e 68 persona përfshirë: instruktorë të qëndrave të formimit profesional; persona me aftësi të kufizuara të kategorive të ndryshme të aftësisë së kufizuar; individë që nuk ishin përfshirë asnjëherë në kurse të formimit profesional;  dhe prindër të kursantëve me aftësi të kufizuara. Gjithashtu u zhvilluan edhe intervista të thelluara me 4 drejtuesit e këtyre qëndrave si dhe një intervistë me drejtorin e Drejtorisë së Shërbimeve të Punësimit dhe Formimit Profesional në Shërbimit Kombëtar të Punësimit (SHKP).

Nga 68 pjesëmarrësit në studim: 41.2%  ishin instruktorë të formimit profesional; 26.4% kursantë me aftësi të kufizuara të përfshirë në kurset e formimit profesional; 8.8% ishin persona me aftësi të kufizuara të cilët nuk kanë përfituar ndonjëherë trajnim profesional; 16.4% ishin prindër të kursantëve me aftësi të kufizuara; 5.8% ishin drejtues të institucioneve publike të përzgjedhura. Për kampionin u mbajt parasysh edhe përfaqësimi i spektrit të gjërë të aftësisë së kufizuar dhe nevojat e tyre të veçanta, ndaj edhe nga kursantët e përzgjedhur 29.2%  ishin të verbër, 25% ishin persona me aftësi të kufizuara fizike, 33.3%  persona me aftësi të kufizuara mendore dhe 12.5% persona me aftësi të kufizuara në të folur dhe dëgjuar. Nga këta, 66% ishin femra.

Informacioni  për të njëjtat çështje por i grumbulluar  nga burime të ndryshme shërbeu si metodë krahasimi me qëllim rritjen shkallës së besueshmërisë së rezultateve. Pjesëmarrësit në intervistat dhe fokus grupet morën pjesë vullnetarisht dhe nuk u identifikuan nominalisht. 

Metodologjia studimore e përdorur pati disa kufizime: së pari metodologjia cilësore nuk lejon përgjithësime për opinionet e personave me aftësi të kufizuara dhe familjarëve të tyre; së dyti mospërfshirja në studim e qendrave jo-publike të formimit profesional nuk lejon krahasimin e shërbimeve të ofruara prej tyre; së treti kampioni i përzgjedhur i përket qyetetve në të cilat organizata të shoqërisë civile janë aktive përmes projekteve. Pavarësisht përparësisë dhe kujdesit për shumëllojshmërinë në krijimin e kampionit ai nuk përbën domosdoshmërisht një kampion përfaqësues për situatën e përfshirjes se personave me aftësi tw kufizuara në të gjitha qendrat e formimit professional në Shqipëri.

IV. Dokumenta ndërkombëtare në mbështetje të formimit profesional të personave me aftësi të kufizuara 

Trajtimi i personave me aftësi të kufizuara si mbartës të të drejtave do të thotë t’i vlerësosh ata si subjekte të ligjit. Synimi themelor i kësaj filozofie është fuqizimi i personave me aftësi të kufizuara dhe sigurimi i pjesëmarrjes së tyre aktive në fushën politike, ekonomike, sociale, kulturore, në përputhje dhe duke respektuar veçorite e tyre. Kjo qasje është e bazuar në standartet ndërkombëtare të të drejtave të njeriut duke synuar promovimin dhe mbrojtjen e të drejtave të personave me aftësi të kufizuara. Mbrojtja e të drejtave të njeriut vlerësohet gjithashtu si një rrugë për të parandaluar aftësinë e kufizuar. 
Në Deklaratën e OKB për të Drejtat e Personave me Aftësi të Kufizuara,  miratuar në Dhjetor 1975,  theksohet  se “ ... personat me aftësi të kufizuara kanë të drejtë për (...) arsim, trajnim profesional dhe rehabilitim , (...) të cilat  do t’u mundësojnë të zhvillojnë në maksimum aftësitë e tyre, duke u përshpejtuar procesin e integrimit dhe riintegrimit social”.
Të nxitur kryesisht nga përpjekjet e bëra në vite nga lëvizje të shoqërisë civile, organizatave dhe grupimeve në mbrojtje të të drejtave të personave me aftësi të kufizuara, Asambleja e Kombeve të Bashkuara, në datën 03.12.1982, miratoi Rezolutën nr.37/52 e cila përmban Programin Botëror për Veprim për Personat me Aftësi të Kufizuara. Ky program përcaktoi drejtimet për një strategji mbarë botërore për të promovuar “barazinë” dhe “pjesëmarrjen e plotë” të personave me aftësi të kufizuara në jetën sociale dhe zhvillimin e shoqërisë. 

Programi Botëror për Veprim për Personat me Aftësi të Kufizuara përmban një listë të shërbimeve, të cilat duhet të ofrohen nga qeveritë, për të siguruar që personat me aftësi të kufizuara të kenë mundesi të barabarta për punësim dhe të mira materiale. Aty theksohet se shërbime të tilla duhet të përfshijnë edhe vlerësimin profesional e këshillimin, trajnimin profesional, perfshirjen dhe ndjekjen në vazhdimësi.

Si pjesë e Rezolutës të Asamblesë së Përgjithshme të OKB Nr.44/70 datë 08.12.1989 “Për zbatimin e Planit Botëror të Veprimit për Personat me Aftësi të Kufizuara dhe Dekadën e OKB për Personat me Aftësi të Kufizuara, Udhëzuesi i Talin-it për Veprim në Zhvillimin e Burimeve Njerëzore në Fushën e Aftësisë së Kufizuar, thekson se personat me aftësi të kufizuara kanë të drejta të barabarta me të gjithë shtetasit, për t’u trajnuar dhe për t’u punësuar, ndërkohë që duhet të jenë pjesë e programeve të zhvillimit, të cilet përfshijnë aktivitete lidhur me trajnimin dhe sigurimin e të ardhurave.

Në rregullin 19 (3) të Rregullave Standarte mbi Barazimin e Mundësive për Personat me Aftësi të Kufizuara theksohet se “Shtetet duhet të zhvillojnë programe trajnimi në bashkëpunim me organizatat, dhe se personat me aftësi të kufizuara duhet të përfshihen si mësues, instruktorë apo këshillues në trajnimin e personelit të programeve”.

Organizata Botërore e Punës (ILO) ka vite që ka miratuar një sërë konventash dhe rekomandimesh në lidhje me fushën e punësimit dhe formimit profesional. Në vijim renditen disa nga këto dokumenta, ku përcaktohen detyrimet që duhet të ndërrmarrin shtetet për të siguruar trajnimin profesional të personave me aftësi të kufizuara.   

Neni 3 (1) i Konventës për Zhvillimin e Burimeve Njerëzore (Konventa ILO Nr.142 )
 

i referohet në mënyrë specifike personave me aftësi të kufizuara. Në të theksohet se  ”Çdo shtet anëtar duhet të zgjerojë gradualisht sistemet e tij të orientimit profesional, duke përfshirë ofrimin e  informacionit  të vazhdueshëm për punësim,  me synim per t’i vënë në dispozicion  (...) personave me aftësit të kufizuara  një informacion sa më të kuptueshën dhe të gjerë orientimi”.
Gjithashtu, Konventa për Rehabilitimin Profesional dhe Punësimin (Personat me Aftësi të Kufizuara) (Konventa e ILO Nr. 159)
, në nenin 3, nënvizon të drejtat e personave me aftësi të kufizuara për të patur trajnimin e duhur profesional, si dhe punësim në përputhje me aftësitë e tyre, jo vetëm në institucione të specializuara dhe qëndra punësimi të mbrojtura por të përfshihen në qendra publike të trajnimit profesional si edhe të punësohen në tregun e hapur të punës. Nenet 2 dhe 5 të kësaj konvente parashikojnë që për zbatimin e politikave kombëtare për trajnimin profesional dhe punësimin, qeveritë duhet të konsultohen me organizatat në ndihmë të personave me aftësi të kufizuara si dhe të gjitha subjektet publike dhe private që ofrojnë shërbime të lidhura me trajnimin dhe rehabilitimin profesional të tyre. Ndërkohë, në nenin 8 të saj theksohet, se nga shtetet duhen ndërrmarë masa për të nxitur krijimin e shërbimeve të trajnimit profesional dhe punësimit për personat me aftësi të kufizuara edhe në zonat rurale apo në zona të largëta.
Rekomandimi lidhur me Rehabilitimin Profesional të Personave me Aftësi të Kufizuara (Rekomandimi i ILO Nr.99)
 nënvizon një sërë parimesh dhe metodash për orientimin profesional dhe trajnimin profesional të personave me aftësi të kufizuara. Paragrafi 2 i këtij rekomandimi, parashikon sigurimin e shërbimeve të rehabilitimit profesional për të gjitha kategoritë e personave me aftësi të kufizuara. Pragrafi 3 thekson se “...duhet të merren të gjitha masat e nevojshme dhe praktike për të krijuar dhe zhvilluar shërbime të udhëhequra e të specializuara për personat me aftësi të kufizuara, të cilët kërkojnë ndihmë kur zgjedhin apo kur ndryshojnë profesionet e tyre...”. Paragrafi 5 përcakton se të njëjtat parime, masa dhe metoda që përdoren për trajnimin profesional në përgjithësi duhet të përdoren edhe për personat me aftësi të kufizuara, për aq sa e lejon arsimimi dhe kushtet shëndetësore të tyre.

Rekomandimi lidhur me Rehabilitimin Profesional dhe Punësimin (Personat me Aftësi të Kufizuara) (Rekomandimi ILO Nr.168)
 ka si synim të nxisë shtetet anëtare të përmirësojnë asistencën për trajnim profesional dhe punësim për personat me aftësi të kufizuara. Neni 15 dhe nenet 31 e 37 theksojnë si shumë të rëndësishëm rolin e punëdhënësve dhe organizatave të punës apo vetë komunitetit të personave me aftësi të kufizuara për të mbështetur trajnimin profesional dhe punësimin e tyre. Neni 20, thekson se duhen ndërmarë masa për të siguruar që shërbimet e rehabilitimit profesional t’u ofrohen personave me aftësi të kufizuara në të njëjtat nivele si në zonat urbane ashtu dhe ato rurale. Pjesa e shtatë e këtij rekomandimi thekson rëndësinë e rolit të personave me aftësi të kufizurar dhe të organizatave të tyre në zhvillimin e shërbimeve të formimit profesional. Ndërkohë Neni 38 nënvizon masat që keshillohen për t’u ndërmarë me qëllim përfshirjen e personave dhe organizatave të tyre në zhvillimin e shërbimeve të formimit profesional.
Në paragrafin 7 (1) të Rekomandimit për Zhvillimin e Burimeve  Njerëzore (Rekomandimi  ILO Nr.150)
,  parashikohet që shtetet anëtare duhet të synojnë të ofrojnë programe të përshtatura për të gjitha kategoritë e personave me aftësi të kufizuara. Një vëmendje e veçantë, u është kushtuar personave me aftësi të kufizuara në kapitullin VII “Kudo ku ata përfitojnë, personat me aftësi të kufizuara duhet të kenë akses në orientimin profesional dhe programet e trajnimit profesional, të ofruara për të gjithë popullatën. Kur kjo është e pamundur, për ata duhen ngritur programe të përshtatura”.

Konventa për të Drejtat e Personave me Aftësi të Kufizuara e miratuar nga OKB në dhjetor 2006, është dokumenti i cili vendosi në një plan shumë dimensional të drejtat e personave me aftësi të kufizura si edhe detyrimin e shteteve që e ratifikojnë atë,  për t’i zbatuar ato në vendet e tyre ashtu siç janë përcaktuar në këtë konventë.     

Lidhur me të drejtën e personave me aftësi të kufizuara për t’u aftësuar dhe rehabilituar (neni 26), ky dokument  nënvizon që shtetet duhet të sigurojnë shërbime aftësuese dhe rehabilituese në fushat të shëndetit, punësimit dhe edukimit, me qëllim që personat me aftësi të kufizuara të arrijnë të ruajnë pavarësinë e tyre maksimale, aftësinë e plotë mendore, fizike, sociale e profesionale, përfshirjen dhe pjesëmarrjen e plotë në të gjitha aspektet e jetës. Për të realizuar këtë, shtetet duhet të ndërmarrin masa që këto shërbime dhe programe të fillojnë në fazat më të hershme të mundshme dhe të jenë të bazuara në vlerësimet multidisiplinare të nevojave dhe pikave të forta si edhe të promovojnë zhvillimin e trajnimit fillestar dhe të vazhdueshëm për profesionistët dhe stafin që punon në shërbimet aftësuese dhe rehabilituese. Gjithashtu, në kuadër të lehtësirave që shtetet duhet tu sigurojnë personave me aftësi të kufizuara me qëllim sigurimin e përfshirjes së plotë të tyre në shoqëri, si edhe rritjen e pavarësisë së tyre, përfshirë edhe përfshirjen në programet e edukimit dhe aftësimit, një çështje e rëndësishme e lidhur me to është dhe sigurimi i përshtatshmërisë. Neni 9 i Konventës, thekson që shtetet duhet të identifikojnë dhe shmangin pengesat për të siguruar që personat me aftësi të kufizuara të  kenë akses në mjedise e ndërtesa, transport, shërbime publike, mjete dhe teknologjine e komunikimit.
Edhe në Evropë njihen zhvillime, në miratimin e dokumenteve ligjore, të cilat kanë synuar të nxisin shtetet në Evropë dhe kryesisht ato të Bashkimit Evropian, për të implementuar politika dhe programe në mbrojtje të të drejtave të njeriut, përfshirë personat me aftësi të kufizuara.         

Në Kartën Sociale Europiane (Traktat i Këshillit të Evropës, 1961)
 dhe specifikisht në nenet 9, 10 dhe 15 të saj theksohet detyrimi i shteteve për të ndërmarrë masa efektive me qëllim ushtrimin nga personat me aftësi të kufizuara të së drejtës për orientim profesional. Neni 9, parashikon që shtetet duhet “... të ofrojnë apo të nxisin, nëse është e nevojshme, shërbime që do të ndihmojnë të gjithë personat, përfshirë edhe ata me aftësi të kufizuara, të zgjidhin problemet e lidhura me zgjidhjet dhe progresin okupacional, në përputhje me karakteristikat individuale dhe lidhjen e tyre me mundësitë okupacionale. Kjo ndihmë duhet të jetë pa pagesë....”.  Ndërkohë, në nenin 10, paragrafi 1, theksohet e drejta për trajnim profesional duhet të përfshijë personat me aftësi të kufizuara. Në nenin 15 përcakton specifikisht të drejtën e personave me aftësi të kufizuara, pavarësisht moshës dhe llojit të aftësisë së kufizuar, për pavarësi dhe integrim në komunitet. Për këtë theksohet se shtetet duhet të ndërmarin masa për t’u ofruar këtyre personave orientim, edukim dhe formim profesional në kuadër të skemës së përgjithshme që ato kanë për të gjithë shtetasit.  

Koncepti i përshtatjes së arsyeshme shtjellohet në Direktivën e Këshillit Evropian 2000/78

mbi punësimin, e cila sjell këtë koncept në kuadër të përmbushjes së detyrimeve që kjo direktivë përcakton për shtetet e BE, me qëllim ndalimin e diskriminimit në fushën e punësimit për shkak të fesë apo besimit, orientimit seksual, moshës dhe aftësisë së kufizuar.

Në nenin 5 të kësaj direktive, përcaktohet që për të garantuar zbatimin e parimit të barazisë në raport me personat me aftësi të kufizuara, duhet të ofrohet përshtatja e arsyeshme.
Komentari në hyrjen e Direktivës sqaron masat që duhet të ndërmeren për të siguruar “përshtatjen e arsyeshme” të vendit të punës për një aftësi të kufizuar të tilla si, përshtatja e ambienteve apo pajisjeve, struktura e orarit të punës, shpërndarja e detyrave ose trajnime të ndryshme apo mjeteve për t´u integruar. Këto shëmbuj janë të vlefshme për të realizuar përshtatjen e arsyeshme për personat me aftësi të kufizuara edhe në vende të tjera të lidhura me edukimin, trajnimin profesional, apo përfitimin e shërbimeve. 

Një dokument tjetër i rëndëshishëm është Strategjia Evropiane 2010-2020
,  e hartuar nga Komisioni Evropian, e cila në zbatim të Konventës së OKB për të Drejtat e Personave me Aftësi të Kufizuara synon fuqizimin e personave me aftësi të kufizuara me qëllim që të gëzojnë plotësisht të drejtat e tyre dhe të përfitojnë maksimalisht nga përfshirja  në shoqëri. Strategjia përcakton tetë fusha ndërhyrjeje, një prej të cilave është dhe Edukimi dhe Trajnimi (5) në të cilën, ndër të tjera theksohet se plani i veprimit të BE do të mbështesë përpjekjet në nivel kombëtar në nxitje të realizimit të kësaj nisme.

V. Studime dhe raporte me fokus formimin profesional të personave me aftësi të kufizuara 
Shumë studime dokumentojnë se personat me aftësi të kufizuara në moshë pune, si në vendet e zhvilluara dhe ato në zhvillim, kanë nivele punësimi shumë më të ulëta dhe nivele papunësie shumë më të larta se individët pa aftësi të kufizuara (WHO, 2011). Nivelet e larta të papunësisë të personave me aftësi të kufizuara janë rrjedhojë e aksesit të kufizuar që ata kanë në punësim dhe formim profesional. Sipas UNESCO (2006), vetëm 10% e personave me aftësi të kufizuara në botë kanë akses në edukim, dhe shumë më pak se kaq  janë të përfshirë në formimin profesional. Lidhja e pashmangshme e varfërisë me aftësinë e kufizuar, e forcon më tej këtë, pasi varfëria i bën individët më vulnerabël ndaj aftësisë së kufizuar dhe aftësia e kufizuar, si rezultat i mungesës së punësimit, fuqizon më tej varfërinë (Elwan, 1999).

Literatura që shqyrton përvojën e vendeve të ndryshme në lidhje me qëllimin dhe sidomos me kostot e formimit profesional për personat me aftësi të kufizuara është e mangët. E megjithatë studimet që reflektojnë përvojën e vendeve të ndryshme në këtë drejtim kanë vërtetuar se nëse u sigurohet trajnimi profesional dhe mbështetja e nevojshme në vendin e punës, personat me aftësi të kufizuara mund të japin një kontribut shumë të vlefshëm për veten dhe shoqërinë. Po ashtu, studimet argumentojnë se përfshirja në formimin profesional, përveç rritjes së mundësisë për punësim, u jep atyre mesazhin e barazisë me gjithë të tjerët, si dhe  forcon ndjenjën e përkatësisë, i siguron individit përmirësim të situatës ekonomike, përfshirjes sociale, rrit vetëbësimin, apo edhe krijimin e rrjetit shoqëror. Pjesëmarrja në formimin profesional të personave me aftësi të kufizuar ndikon edhe në përfitimin e aftësive të tjera “soft” si vetëbesimi, menaxhimi i mirë i kohës, etj (Polidano & Mavramaras, 2010).

Trajnimi për aftësitë profesionale ka treguar të jetë një qasje që shërben si urë për të kapërcyer hendekun mes punësimit dhe aftësisë së kufizuar, e për rrjedhojë duhet trajtuar me kujdes dhe i duhet dhënë vendi i duhur. Në praktikën botërore përpjekjet fokusohen në gjetjen e barezpeshës mes pasojave negative sociale dhe profesionale të aftësisë së kufizuar duke ofruar shërbime të trajnimit profesional, përshtatje të arsyeshme me synim rritjen e produktivitetit dhe zotësive të individit me aftësi të kufizuara. Kjo praktikë gjithëpërfshirëse është në pararojë të sistemit të kuotave apo legjislacionit antidiskriminues (Mont, 2004).

Sipas ILO (2002), disa nga çështjet kritike të formimit profesional të personave me aftësi të kufizuara  qe duhen trajtuar janë:

Identifikimi - A mund të arrihen të gjithë personat me aftësi të kufizuara nga programet e ofrimit të formimit profesional?

Përputhshmëria - A reflekton trajnimi nevojat e tregut të punës, dhe a udhëheq ai drejt punësimit?

Standartet – A janë standartet e trajnimit të pranueshme?

Kapacitetet institucionale – A janë institucionet ofruese të formimit profesional të përgatitura për të trajnuar personat me aftësi të kufizuara?

Kapacitetet Njerëzore - A ka stafi i institucioneve trajnuese njohuritë, aftësitë dhe qëndrimet e nevojshme për të ofruar shërbime personave me aftësi të kufizuara?

Për të zbatuar praktika të suksesshme të trajnimit profesional për personat me aftësi të kufizuara, është e rëndësishme të mbahet në vëmëndje se ata kanë të drejta si të gjithë të tjerët dhe kanë prirje që duhet të zbulohen dhe zhvillohen përmes trajnimeve. Megjithatë, ata nuk janë njësoj por kanë aftësi, dëshira dhe nevoja të cilat duhet të njihen. Realizimi në praktikë i të drejtës për trajnim profesional kërkon gjithashtu vlerësimin e një sërë faktorëve si kuadri ligjor, infrastruktura, burimet njerëzore, kurrikula, ndërgjegjësimi i publikut. Nëse këta faktorë nuk merren parasysh atëherë procesi është i rrezikuar. Zhvillimi i kurrikulave të përshtatura është një nga elementët kyç që garantojnë progresin e procesit të trajnimit profesional (Tines & Buzducea, 2009). Zhvillimi kurrikulës së përshtatur ka si qëllim të fuqizojë individin me aftësi të kufizuara në drejtim të (a) aftësive psikomotore; (b) aftësive njohëse; dhe (c) aftësive emocionale. Një kurs mund të ndiqet nga një individ me aftësi të kufizuara vetëm në pjesë të caktuara (Nyirenda, 2013). Hartimi i planeve të individualizuara dhe përshtatja e qasjeve të trajnimit janë elementë të rëndësishëm për suksesin e procesit (Tines & Buzducea, 2009; McGuiness, 2002).

 Zbatimi i kurrikulave të përshtatura has dhe vështirësinë e mos-kompetencës së personelit gjë që e vështirëson përfshirjen e personave me aftësi të kufizuara në kurse të formimit profesional (Nyirenda, 2013). Mbështetja për personat me aftësi të kufizuara nuk ka të bëjë thjesht me ofrimin e shërbimeve apo pajisjeve shtesë.Të rëndësishme janë gjithashtu edhe qëndrimet e personelit të qëndrave. Trajnimi i tyre është domosdoshmëri (Nechvoglod & Griffin, 2011). Për këtë, Casey & Laining 2006 (cituar në Griffin & Nechvoglod, 2008) sugjerojnë që programet e bazuara në nevojat e nxënësve duhet të kenë një qasje të gjithanshme që përfshin edhe zhvillimin profesional të stafit. Bashkëpunimi ndërmjet anëtarëve të stafit në qëndra të formimit profesional shihet si një komponent kryesor. Dihet se procesi i trajnimit profesional është një qasje multidisiplinare që përfshin përpjekje të profesionistëve në disiplina të ndryshme të cilët ofrojnë ekspertizën e tyre për të përmirësuar mirëqënien e personave me aftësi të kufizuar me qëllim aftësimin e tyre për të gjetur punë dhe për ta mbajtur atë (Lee, 2013).

O’Reilly, 2007 (cituar tek Tines & Buzducea, 2009) evidenton se ofrimi i trajnimeve profesionale gjithpërfshirëse është më shumë sesa vetëm trajnim i personave me aftësi të kufizuara bashkë me të tjerët. Ky trajnim kërkon prej ofruesve garantimin e përfshirjes kuptimplotë të personave me aftësi të kufizuara, aksesueshmërinë e vendit të mësimit/trajnimit, si dhe ofrorimin e mbështetjes me qëllim që trajnimi të ketë ecuri pozitive. Kursantët me aftësi të kufizuara kanë nevoja të ndryshme. Për këtë arsye, ai lidhet ngushtësisht me vlerësimin e kompetencave, aftësive dhe njohurive të individit me aftësi të kufizuara si dhe me vlerësimin e metodave dhe mjeteve që duhet të përdoren në përputhje me nevojat. Për të identifikuar nevojat që mund të kenë studentët me aftësi të kufizuara, ata duhet të kenë mundësi që t’i nënshtrohen një procesi vlerësimi të përshtatur (Department of Training and Workforce, Western Australia, 2013).  

Shfaqja e aftësisë së kufizuar varet nga një sërë faktorësh, një prej të cilëve është edhe lloji i aftësisë së kufizuar (Griffin & Nechvoglod, 2008). Për këtë arsye,  këshillimi profesional është një proces që mund të kërkohet në faza të ndryshme të trajnimit profesional (Lee, 2013). Me qëllim që ndërhyrjet e keshilluara të rezultojnë të suksesshme, element kyç është përfshirja aktive në këtë proces e vetë personave me aftësi të kufizuara. Ata mund të përfshihen përmes: dhënies së informacionit, përfshirë vlerësimin që i bëjnë vetes në aspekte të ndryshme; marrjes së informacionit rreth punësimit dhe tregut të punës; vlerësimit të alternativave të ndryshme për formim profesional; formulimit të planit të veprimit (Kosciulek, 2004) si dhe të mësuarit për të kontrolluar këtë plan, të cilin ata do ta përdorin për një afat të shkurtër apo afat të gjatë për aftësimin e tyre profesional (Szymanski, Hershenson, Enright & Ettinger, 1996, cituar në Kosciulek, 2004). Personat me aftësi të kufizuara intelektuale dhe ato me probleme të shëndetit mendor janë kategoritë që më së shumti kanë nevojë për trajnime rehabilituese përpara se të përfshihen në kurse të trajnimeve profesionale (Parmenter, 2011; Webb, 2010).
Trajnimi profesional ka efekte pozitive si për personat me aftësi të kufizuara, familjarët e tyre dhe shoqërinë në përgjithësi. Ai ndikon në rritjen e pavarësisë ekonomike, sociale si dhe shkallës së vetëvlerësimit të tyre. Përfshirja e tyre në kurse të formimit profesional apo punësim bën që shoqërisë të mos i humbin burime të rëndësishme njerëzore të cilat mund të kontribuojnë në përmirësimin e ekonomisë së vendit (Wu, 1999).

Studimet tregojnë se llogaritja e kostos së formimit profesional është e rëndësishme për t'i ofruar politikëbërësve informacionin e duhur për planifikim. Kostot e formimit profesional janë të rëndësishme për disa arsye: së pari ato përdoren në planet kombëtare të trajnimit për qëllime të buxhetimit të tyre; së dyti kostot dhe përfitimet nga një program trajnimi janë të rëndësishme për të llogaritur përfitimin prej tij;  së treti kostot janë të nevojshme për të krahasuar efiçensën në investime në programe të ndryshme; së katërti ato duhen për të vlerësuar sa i dobishëm është një program i caktuar (Tsang, 1997).

Në disa vende shteti paguan për formimin profesional. Në disa të tjera, kostot ndahen mes shtetit, individëve dhe ndërmarrjeve (Hoeckel, 2008).  Sipas Tsang (1997), kostot institucionale të formimit profesional janë kosto të financara kryesisht nga buxheti i shtetit, shoqatat e biznesit apo edhe një industri e caktuar.  

Literatura tregon se në përgjithësi kostot e një studenti me aftësi të kufizuara që ndjek formimin profesional gjithëpërfshirës nuk kuptohen mirë nga të gjithë aktorët e interesuar. Këto kosto janë të lidhura me kategorinë e aftësisë së kufizuar si edhe me mjedisin ku personi jeton. Për rrjedhojë, ato mund të ndryshojnë si rezultat i ndikimit të faktorëve të ndryshëm, si p.sh. ndryshimet në pagesat e përkujdesit, rritja e pagesave të transportit, mungesa e mundësive të punësimit etj. (Griffin & Nechvoglod, 2008). Financimet e formimit profesional shumë pak orientohen drejt personave me aftësi të kufizuara, të cilët me pak asistencë, mund të jenë një potencial i mundshëm nxënësish. Financimet në  shërbimet e transportit të përshtatur, përshtatja e arsyeshme dhe përmirësimi i ndërveprimit social mund të rrisin numrin e personave me aftësi të kufizuara të përfshirë në formimin profesional. Financimet duhet gjithashtu të përqëndrohen në ofrimin e mbështetjes së kursantëve me aftësi të kufizuara gjatë tranzicionit nga formimi në punë apo nga shkolla në formim profesional (Smith & Ferrier 2005). 

Në Shqipëri nuk ka studime të cilat trajtojnë në mënyrë specifike çështje të lidhura me pjesëmarrjen e personave me aftësi të kufizuara në formimin profesional. Megjithatë, kjo temë, është prekur tërthorazi në raporte e monitorime të realizuara kryesisht nga organizatat e shoqërisë civile. Po ashtu, pjesëmarrja e këtij grupimi të cilësuar si vulnerabël (Miluka, 2011) në formim profesional dhe punësim ka qenë objekt edhe i studimeve të realizuara në fushën e aftësisë së kufizuar në rajon e më gjerë, studime në të cilat ka marrë pjesë edhe Shqipëria.
Studimet vendase tregojnë se është bërë shumë pak për përmirësimin e politikave dhe programeve të formimit profesional për personat me aftësi të kufizuara. Studime me fokus punësimin e personave me aftësi të kufizuara, tregojnë se shifrat e punësimit të tyre janë të papërfillshme. Lidhja me zyrat e punësimit është pothuajse e papërfillshme dhe se janë më shumë të punësuar në sektorin privat se në sektorin publik (FSHDPAK, 2011). 

Ka një nivel shumë të ulët të pjesëmarrjes në formim profesional të personave me aftësi të kufizuara, për rrjedhojë punësimi pothuajse nuk ekziston (Caritas, 2008). Nga një studim që FSHDPAK realizoi me 1000 persona me aftësi të kufizuara dhe familjarë të tyre, vezëm 8.5% e pjesëmarrësve pohuan të kenë qenë pjesë e kurseve të formimit profesional (FSHDPAK, 2007). Është  pothuajse e pamundur të analizosh vulnerabilitetin e këtij grupi në tregun e punës për shkak të mungesës të informacionit zyrtar statistikor në Shqipëri (Miluka, 2010).
Studimet e kryera në vende të Europës Juglindore në të cilat është përfshirë edhe Shqipëria nuk kanë mundur të bëjnë klasifikimin sipas gjinise të personave me aftësi të kufizuara në punësim e formim profesional për shkak të mungesës totale të statistikave sipas gjinisë. Diskriminimi në punësim ekziston në të gjithë rajonin, përfshirë edhe Shqipërinë. Në përgjithësi femrat me aftësi të kufizuara janë më në disavantazh në krahasim me burrat me aftësi të kufizuara. Për më tepër, gratë me aftësi të kufizuara në Shqipëri, nuk kanë vëmendjen e duhur të politikave gjinore si dhe ato për personat me aftësi të kufizuara. Gratë me aftësi të kufizuara nuk janë pjesë e programeve të zhvillimit për grupet në nevojë (FSHDPAK, 2009).

Personat me aftësi të kufizuara kanë mundësi të pakta për të qënë aktivë, si rezultat i mungesës së një zinxhiri të pandërprerë të përjashtimit. Mungesa e shërbimeve mbështetëse si karrigia me rrota, përkthyesi i gjuhës së shenjave dhe asistenti personal kufizojnë përfshirjen e tyre në punësim apo formim profesional (Handicap International, 2006).

Lista e pengesave për pjesëmarrjen në formim profesional të personave me aftësi të kufizuara në Shqipëri është shumë e gjatë. Pengesat janë të lidhura me mangësitë në kuadrin ligjor, mangësitë në procesin e vlerësimit (FSHDPAK, 2008c), mungesa e përshtatjes së arsyeshme, kapacitete të kufizuara të institucioneve që ofrojnë shërbimet e punësimit e formimit profesional (FSHDPAK, 2011; FSHDPAK, 2010). Pengesat për pjesëmarrjen e individëve me aftësi të kufizuara në formim profesional citohen gjithashtu të jenë: niveli i ulët arsimor i tyre, mungesa e transportit të përshtatur, mungesa e përshtatshmërisë fizike në qendrat e formimit profesional, paragjykimi dhe stigma, instruktorë të patrajnuar, programe jo në përshtatje me nevojat e njerëzve me aftësi të kufizuara (Çani, Ballhysa & Kalemi, 2010).  Pjesëmarrësit nga komuniteti i biznesit dhe institucionet përgjegjëse kanë pak njohuri për ligjin e diskriminimit në punësim e formim profesional për personat me aftësi të kufizuara (FSHDPAK, 2012a).

Raporte tregojnë se më shumë përpjekje për të përmirësuar situatën e formimit profesional bëhen nga organizatat e shoqërisë civile sesa janë inisiativa të vetë institucioneve. Studimet citojnë nevojën për fuqizimin e personave me aftësi të kufizuara për t’u bërë më të pavarur në marrjen e vendimeve për ta, por edhe realizimin e një edukimi apo formimi më të mirë për të realizuar punësimin (Leburic 2013).
VI. Rezultatet
1. Analiza e kuadrit ligjor dhe institucional 
Konventa për të Drejtat e Personave me Aftësi të Kufizuara
 (KDPAK) përmban një sërë detyrimesh të cilat padyshim prekin edhe fushën e punësimit dhe formimit profesional, si një nga ndërhyrjet me impakt të drejtpërdrejtë në integrimin e personave me aftësi të kufizuara në jetën ekonomike dhe sociale të vendit. 

Rishikimi i kuadrit ligjor identifikoi probleme të moszbatimit të këtyre detyrimeve ligjore sidomos në lidhje me ushtrimin e të drejtës për trajnim dhe formim profesional. Kuadri ligjor nuk është gjithëpërfshirës dhe përmban qasje të vjetruara dhe të gabuara që bien në kundërshtim me standartet ndërkombëtare dhe respektimin e tyre.

KDPAK specifikisht në nenet 24 dhe 27 të saj thekson aksesin që duhet t’i garantohet personave me aftësi të kufizuara në të gjitha institucionet apo shërbimet që ofrohen në kuadër të trainimit dhe formimit profesional, jo në mënyrë të veçuar por në kushte të barabarta me të tjerët. Një qasje e tillë akoma nuk është integruar në legjislacionin përkatës në fuqi.
Kushtetuta e Republikës së Shqipërisë

Kushtetuta e Republikës së Shqipërisë (neni 49) garanton të drejtën e shtetasve për punë dhe punësim në përgjithësi, dhe sanksionon të drejtën e secilit për të fituar mjetet e jetesës me punë të ligjshme të cilën e ka zgjedhur ose e ka pranuar vetë. Realizimi i kësaj të drejte kërkon ndërhyrjen e shtetit për t’i siguruar punësim punëkërkuesve në moshë pune. Në Kushtetutë të gjithë shtetasit, përfshi personat me aftësi të kufizuara, janë të lirë të zgjedhin profesionin, vendin e punës, si dhe sistemin e formimit profesional. Neni 52, parashikon edhe përfitimin e pensionit për personin e paaftë për punë sipas një sistemi të sanksionuar me ligj. Neni 59/a “Objektivat Sociale” sanksionon punësimin në kushte të përshtatshme të gjithë personave të aftë për punë. Personat me aftësi të kufizuara janë të përfshirë në kontekstin e të qenit të aftë për punë dhe punësimi i tyre bëhet në bazë të aftësive të veçanta. 

Strategjia Kombëtare për Personat me Aftësi të Kufizuara 2005- 2014 (SKPAK)
SKPAK i ka kushtuar disa objektiva punësimit të personave me aftësi të kufizuara. Arsimi dhe trajnimi profesional mbeten shtyllat kryesore, që përbëjnë parakusht për integrimin e tyre në tregun e punës. Qëllimi i përgjithshëm i SKPAK është sigurimi i një përmirësimi të dukshëm të statusit dhe cilësisë së jetës së personave me aftësi të kufizuara. Ky qëllim zbërthehet më tej në objektiva të mirëpërcaktuar në fushat prioritare të strategjisë. Fusha e punësimit kërkon sigurimin e mundësive për punësim dhe zhvillim ekonomik të personave me aftësi të kufizuara. Mundësitë, sipas këtij objektivi, kanë të bëjnë fillimisht me mundësitë për arsim dhe formim profesional dhe më pas vijojnë më tej me motivimin për punësimin në bazë të mundësive dhe nevojave të personave me aftësi të kufizuara, sigurimin e komunikimit dhe përshtatjes së vendit të punës, etj. Rishikimi i afërt i kësaj strategjie që përfundon në 2014 duhet të trajtojë në veçanti të drejtën për punësim dhe formim profesional për personat me aftësi të kufizuara si një nga detyrimet e Konventës së OKB-së për të drejtat e personave me aftësi të kufizuara.

Strategjia Sektoriale e Punësimit dhe Formimit Profesional 2007 -2013 

Personat me aftësi të kufizuara janë trajtuar dhe në Strategjinë Sektoriale të Punësimit dhe Formimit Profesional e cila parashikon masat për mbështetjen e mëtejshme të personave me aftësi të kufizuara. Në bazë të kësaj strategjie, objektivat në fushën e punësimit dhe formimit profesional janë: 1) Përmirësimi dhe zbatimi i politikave dhe programeve për punësimin e personave me aftësi të kufizuara; 2) Përmirësimi i politikave dhe programeve për trainimin dhe formimin profesional të  personave me aftësi të kufizuara; 3) Rritja mundësive për punësim të personave me aftësi të kufizuara dhe rritja e mundësive për arsim dhe formim profesional në mënyrë që të rriten kapacitetet e tyre individuale për punësim; 4) Inkurajimin e personave me aftësi të kufizuara për zhvillimin e mundësive mbështetëse për punësim dhe formim profesional; 5) Informimi dhe edukimi i punëdhënësve për mundësitë e personave me aftësi te kufizuar për të punuar; 6) Sigurimi i informacionit për mundësitë e karrierës, mënyrave si të krijojnë të ardhura dhe për ndihmën e nevojshme që duhet t'u jepet personave me aftësi të kufizuara; 7) Sigurimi që personat me aftësi të kufizuara të gëzojnë të njëjtat kushte punësimi, të drejta dhe privilegje, si gjithë të tjerët, duke përfshirë dispozitat për pagesë minimale për punë me prodhimtari të krahasueshme.
Strategjitë e reja si ajo Ndërsektoriale e Punësimit ashtu edhe ajo Arsimit dhe Formimit Profesional (në nivel drafti për diskutim) duhet të parashikojnë objektiva dhe masa që realisht lehtësojnë dhe nxisin interesin për punësim dhe formim profesional si edhe mundësojnë mbajtjen e vendit të punës nga personat me aftësi të kufizuara. 

Ligji Nr. 10221, datë 04.02.2010 “Për Mbrojtjen nga Diskriminimi”
Ligji “Për mbrojtjen nga diskriminimi” (neni 1) rregullon zbatimin dhe respektimin e parimit të barazisë.  Ai pranon shprehimisht “aftësinë e kufizuar” si shkak për diskriminim. Në nenin 12 është parashikuar se ndalohet diskriminimi i personit në lidhje me të drejtën e tij për punësim.
Ky ligj sjell një risi shumë të rëndësishme për personat me aftësi të kufizuara, atë të përshtatjes së arsyeshme. "Mohim i një përshtatjeje të arsyeshme" është ajo formë diskriminimi që ndodh kurdoherë kur ka një mohim, ose kundërshtim për të kryer ndryshime ose rregullime të domosdoshme e të përshtatshme që nevojiten në një rast të veçantë dhe nuk imponojnë një barrë të tepruar, me qëllim që të sigurohet gëzimi dhe ushtrimi në baza të barabarta i të drejtave dhe lirive themelore për personat me aftësi të kufizuara, ose të ndodhur në kushtet e tjera të përmendura në ligjin për mbrojtjen nga diskriminimi.
Përshtatja e arsyeshme përfshin, përveç përshtatshmërisë fizike në infrastrukturën e vendit të trajnimit profesional e  punës, edhe ristrukturim të vendit të punës, punën me kohë të pjesshme ose programin e punës, pajisje të reja ose përshtatja e atyre të vjetra, zëvendësimin ose krijimin e testeve të reja, programeve të trajnimit apo politikave, marrjen e përkthyesve apo lexuesve profesionalë ose transferimin në një pozicion vakant më të përshtatshëm për personin me aftësi të kufizuara etj. 

I lidhur me përshtatjen e arsyeshme është dhe koncepti i barrës së tepruar. Ky koncept kushtëzon përshtatjen e arsyeshme, duke parashikuar vështirësitë apo shpenzimet financiare që do të përbënin një barrë të tepërt, të papërballueshme për punëdhënësin. Kjo duhet parë gjithmonë në kontekstin e burimeve financiare dhe rrethanave të punëdhënësit. 
Koncepti i barrës së tepruar duhet sqaruar më tej, ndër të tjera duhen përcaktuar kushtet dhe masa në përputhje me mundësitë e punëdhënësit apo mundësitë e subvencionimit nga ana e shtetit. Kjo mund të realizohet përmes nxjerrjes së udhëzuesve specifikë në lidhje me zbatimin e këtij koncepti në marrëdhëniet e punës. Ky ligj vjen në në përputhje me KDPAK dhe përshtatet me legjislacionin në fuqi dhe me Direktivën Europiane për Punësimin 2000/78/EC. Koncept “përshtatja e arsyeshme” duhet të reflektohet në Kodin e Punës, me qëllimin promovimin e këtij koncepti tek punëdhënësit shqiptarë dhe kuptimin e tij në mënyrën e duhur. 
Ligji Nr. 7961, datë 12.07.1995 "Kodi i Punës i Republikës së Shqipërisë "(i ndryshuar) 
Kodi i Punës bazohet në Kushtetutën e Republikës së Shqipërisë dhe respekton konventat ndërkombëtare të ratifikuara nga Republika e Shqipërisë. Kodi i punës, (neni 9) parashikon se ndalohet çdo lloj diskriminimi në fushën e marrjes në punë dhe të profesionit. Po aty jepet dhe përkufizimi i diskriminimit. Përkufizimi i konceptit të punësimit dhe profesionit nënkupton orientimin dhe formimin profesional, zënia me punë dhe në profesione të ndryshme, si dhe kushtet e punësimit që lidhen me shpërndarjen e punës, kryerjen e saj, shpërblimin, ndihmën shoqërore, disipilinën ose përfundimin e kontratës së punës. Përkufizimi i diskriminimit në Kodin e Punës ka nevojë të zgjerohet në përputhje me Ligjin për Mbrojtjen nga Diskriminimin. Mohimi i përshtatjes së arsyeshme, duhet gjithashtu të shtohet si formë e diskriminimit ndaj personave me aftësi të kufizuara.
Ligji Nr. 7995, datë 20.09.1995 “Për nxitjen e punësimit” (i ndryshuar)

Qëllimi i ligjit është ndjekja e politikave aktive të përgjithëshme për të mbështetur punësimin e plotë, produktiv dhe të zgjedhur lirisht. Personat me aftësi të kufizuara zënë një vend të konsiderueshëm duke filluar që nga përkufizimi në nenin 2, pika 16 ku parashikohet: “Person me aftësi të kufizuar” është personi mundësitë e të cilit për të gjetur dhe mbajtur një vend të përshtatshëm pune janë zvogëluar në mënyrë të ndjeshme si rezultat i aftësisë së kufizuar të tij për punë, e deklaruar kjo me vendime të komisioneve mjeksore përkatëse, sipas kritereve të vendosura në legjislacionin në fuqi. Gjithashtu në pikën 20 të këtij neni janë përcaktuar “grupet e veçanta” ku janë përfshirë dhe personat me aftësi të kufizuar. 
Ky përkufizim ka nevojë të përmirësohet në përputhje me KDPAK, duke përfshirë edhe ndërthurjen e aftësisë së kufizuar me faktoret mjedisorë dhe shoqërorë. 
Gjithashtu, në nenin 4 të këtij ligji “Politikat shtetërore të punësimit” pika 4 c është parashikuar se politikat shtetërore të punësimit duhet të zbatohen nëpërmjet zhvillimit të riaftësimit profesional dhe formave të tjera të mbështetjes për punësimin e personave me aftësi të kufizuara. 

Në nenin 8 janë parashikuar subvencione për mbajtjen dhe krijimin e vendeve të punës për grupet e veçanta. Në nenet 10, 11 dhe 12 janë parashikuar politikat shtetërore për praktikat dhe formimin profesional edhe per grupet e veçanta

Duke pasur parasysh nevojat konkrete të personave me aftësi të kufizuara përsa i përket punësimit  dhe formimit profesional të tyre si përshtatja e vendit të punës, proceseve, mjeteve të përshtatshme etj., në zbatim të nenit 4, 8,10, 11 dhe 12 është e nevojshme hartimi i një VKMsë të posaçme për program të veçantë për personat me aftësi të kufizuara, për të planifikuar një buxhet të përvitshëm në mbështetje të tyre.

Në nenin 14 është parashikuar se shërbimet e riaftësimit profesional janë të mundshme për të gjithë personat me aftësi të kufizuara, me kusht që ata të mund të përgatiten për to dhe të kenë perspektivë të arsyeshme për sigurimin dhe mbajtjen e punëve të përshtatshme. Ky nen, parashikon shërbime të riaftësimit profesional për personat me aftësi të kufizuara, por ai ka një orientim diskriminues ndaj tyre: e para sepse vendos kushtin ..... që ata të mund të përgatiten për to dhe të kenë perspektivë të arsyeshme për sigurimin dhe mbajtjen e punëve të përshtatshme, kusht ky që nuk vendoset për punëkërkuesit e tjerë të grupeve të veçanta për të cilët nuk mund të jepet gjithashtu siguri e plotë për perspektivën e mbajtjes së vendit të punës; e dyta se në kuadrin e të drejtave të Konventës së OKB
 zbatimi i parimeve, mënyrave të veprimit dhe metodat e përgatitjes profesionale nuk duhet të zbatohen të kushtëzuara deri në masën që lejojnë kushtet shëndetësore, por të sigurohet përshtatja e  arsyeshme që kualifikimi të arrihet në të njëjtën shkallë me personat jo me aftësi të kufizuara.

Neni 14 duhet të përmirësohet, duke hequr kushtin e vendosur dhe duke përfshirë detyrimin për sigurimin e përshtatjes së arsyeshme në masat e nevojshme të mundshme e praktike, për të krijuar dhe zhvilluar brenda kuadrit të zyrave të punësimit shërbimet e specializuara të formimit profesional për personat me aftësi të kufizuara.

Neni 16 “Stimujt për inkurajimin e punësimit të personave me aftësi të kufizuara”, parashikon se punëdhënësi mund të kërkojë subvencion nga zyra përkatëse e punësimit për të pajisuar siç duhet vendin e punës të personit me aftësi të kufizuar dhe për t’i siguruar atij/asaj një përgatitje thelbësore për punën. Paga që një punëdhënës i paguan një personi me aftësi të kufizuar përjashtohet nga taksat deri në një masë që caktohet nga Këshilli i Ministrave. Një punëdhënës që nuk punëson numrin e rekomanduar të personave me aftësi të kufizuar, është i detyruar të paguajë në një llogari të veçantë në Fondin e Shërbimit Kombëtar të Punësimit shumën e barabartë me minimumin e pagës.

Në vijim të këtij vendimi duhet të hartohet një vendim në lidhje me subvencionin nga zyra përkatëse e punësimit për të pajisuar siç duhet vendin e punës të personit me aftësi të kufizuar dhe për t’i siguruar atij/asaj një përgatitje thelbësore për punën. 

Është e rëndësishme gjithashtu të ngrihen shërbime të specializuara apo të caktohen e përgatiten punonjës të shërbimeve të punësimit të kualifikuar për të ofruar shërbime punësimi për personat me aftësi të kufizuara. Kjo mund të regullohet duke shtuar një nen të posacëm në Ligjin për Nxitjen e Punësimit. 

Programet e nxitjes së punësimit 

Programi i nxitjes së punësimit nëpërmjet formimit në punë, bazuar ne VKM Nr. nr. 47, datë 16.01.2008 “Për programin e nxitjes së punësimit nëpërmjet formimit në punë”. Qeveria e ndihmon financiarisht punëdhënësin në lidhje me pagën dhe kontributin e sigurimeve shoqërore gjatë nëntë muajve të trajnimit. Pas përfundimit të kurseve të trajnimit, punëdhënësi është i detyruar të punësojë 40 përqind të të trajnuarve. 

Programi i nxitjes së punësimit të punëkërkuesve të papunë që kanë mbaruar arsimin e lartë brenda dhe jashtë vendit, bazuar ne VKM Nr. 873, Datë 27.12.2006 “Për masën e financimit, kriteret dhe procedurat e zbatimit të programeve të praktikave profesionale për punëkërkuesit, që kanë mbaruar arsimin e lartë, brenda apo jashtë vendit”. Ky program mbështet nxitjen e punësimit  nëpërmjet përfshirjes së tyre në programet e praktikave profesionale në institucione/ndërmarrje, publike apo private. Nevojitet që programi bazuar ne VKM Nr. 873 të nxjerrë në prioritet grupin e studentëve me aftësi të kufizuara, duke siguruar për ta disa kuota, në kuadrin e masave pozitive që shteti duhet të ndërmarrë për kategori të caktuara.
VKM Nr. 27, datё 11.01.2012 “Pёr programin e nxitjes sё punёsimit të femrave nga grupet e veçanta”, në zbatim të neneve 4 e 8 të ligjit nr. 7995, datë 20.9.1995, “Për nxitjen e punësimit”, të ndryshuar. Programi është zbatuar për herë të parë në vitin 2012. Programi synon punësimin e femrave nga grupet e veçanta të punëkërkuesve të cilat kanë vështirësi për të hyre në tregun e punës. Niveli i pjesëmarrjes së femrave me aftësi të kufizuara ka qenë i papërfillshëm. Është e nevojshme hartimi i një vendimi të posaçëm për vendosjen e kuotave të veçanta të përfitimit nga këto programe të femrave me aftësi të kufizuara.
Aplikimi i tarifave falas për grupet e veçanta që janë punëkërkues të papunë dhe që duan të ndjekin kurse të formimit profesional është një hap shumë pozitiv përpara. Në këtë target grup janë përfshirë dhe personat me aftësi të kufizuara. 

Ligji Nr. 8872, dt. 29. 03. 2002, "Për arsimim dhe formim profesional në Republikën e Shqipërisë”, i ndryshuar me ligjet Nr. 10 011, datë 30.10.2008 dhe Nr. 10434, datë 23.6.2011 
Qëllimi i këtij ligji është të mbështesë zhvillimin e një sistemi të përbashkët të arsimit dhe formimit profesional në Republikën e Shqipërisë, i cili mund t’u përshtatet ndryshimeve shoqërore, ekonomike e teknologjike, nevojave të tregut të punës, si dhe të mundësojë një shfrytëzim optimal të burimeve financiare, njerëzore dhe infrastrukturore.

Në nenin 5 është përcaktuar se përfitojnë nga ky ligj c) grupe të veçanta, që dëshirojnë riaftësim profesional, ku janë përfshirë personat me aftësi të kufizuar.

Në zbatim të këtij neni, Urdhëri nr. 782, datë 04.04.2006 i Ministrit të Punës dhe Çështjeve Sociale dhe Shanseve të Barabarta “Për tarifat e sistemit të formimit profesional“ i ndryshuar, parashikon formim profesional me tarifa falas për punëkërkues të papunë persona me aftësi të kufizuara, por jo në kurse të ashtuquajtura komplementare si gjuhë të huaja, kompjuteri, etj., të cilat rezultojnë të jenë më të frekuentuarit nga PAK. 
Gjithashtu për zbatimin e nenit 23, pika e) për përcaktimin e kritereve të funksionimit të qendrave të formimit duhet të hartohet një urdhëresë që të përfshijë edhe realizimin e përshtatjes fizike dhe të programeve të tyre në përputhje me kërkesat e aftësisë së kufizuar. 

Një tjetër aspekt shumë i rëndësishëm për t’u riparë janë edhe standartet dhe kriteret e akreditimit të institucioneve të cilat ofrojnë kurse të trajnimit dhe formimit profesional, në përputhje me kornizën shqiptare të kualifikimeve por edhe me nevojat e personave me aftësi të kufizuara, duke futur kështu disa standarte në lidhje me aksesibilitetin, përshtatjen e programeve, sigurimin e metodave alternative, mjeteve didaktike, etj. 

Ligji Nr. 7889, datë 14.12.1994 (ndryshuar me Ligjin 8052, datë 21.12.1995; Ligji 9143, datë 16.10.2003) “Për Statusin e Invalidit të Punës”.

Neni 14 i Statusit të Invalidit të Punës parashikon punësimin dhe ripunësimin në ndërmarrje shtetërore dhe private të personave me aftësi të kufizuara por në procese pune të përshtatshme dhe sipas rekomandimeve të Komisionit Mjekësor për Caktimin e Aftësisë për Punë. Statusi parashikon favorizimin në ndjekjen e kurseve të kualifikimit e të rikualifikimit profesional, si dhe ndjekjen e shkollave të larta. Statusi është shumë i përgjithshëm dhe të gjitha dispozitat thelbësore të lidhura me të rregullohen kryesisht me anë të vendimeve të ndryshme të Këshillit të Ministrave apo nga Ligji për Sigurimet Shoqërore.

Udhëzim Nr.867/2, datë 30.12.2002, ˝Kërkesat bazë për përgatitjen fillestare dhe kualifikimin e instruktorëve të Qendrave Publike të Formimit Profesional˝.

Udhëzimi përcakton kriteret bazë, të cilat duhet të përmbushen nga instruktorët e qendrave publike të formimit profesional si edhe kualifikimet që duhet të marrin në vazhdimësi. Udhëzimi nuk përcakton ndonjë kërkesë shtesë për kualifikime të mëtejshme të nevojshme për punën me personat me aftësi të kufizuara.
Udhëzim Nr.2222, datë 31.10.2002, ˝Mbi këshillimin dhe orientimin në formimin profesional˝.

Udhëzimi përcakton kujdes të vecantë në këshillimin dhe orientimin në formim profesional të grupeve të vecanta, përfshirë këtu edhe personat me aftësi të kufizuara. Udhëzimi parashikon gjithashtu stafin e nevojshëm që përfshihet në procesin e këshillimit dhe orientimit drejt formimit profesional, por nuk cilëson që stafi duhet të jetë i përgatitur për t´iu përgjigjur nevojave të veçanta të kategorive të ndryshme të aftësisë së kufizuar.

Vendim, Nr.196, datë 20.03.2003 për ˝Standartet e zhvillimit të kurrikulave të arsimit dhe formimit profesional˝.

Vendimi parashikon strukturën e kurrikulave profesionale, të ofruar në shkollat teknike publike si edhe qendrat publike të formimit profesional. Vendimi nuk parashikon përshtatjen e kurrikulave në varësi të nevojave të veçanta të personave me aftësisë të kufizuara.

Urdhëri Nr.394, datë 23.02.2004 për ˝Tarifat e sistemit të formimit profesional˝ (i ndryshuar me Urdhërin Nr.317, datë 21.02.2005).

Urdhëri parashikon lehtësim nga tarifat e regjistrimit në qendrat publike të formimit profesional të personave me aftësi të kufizuara të cilët janë të regjistruar paraprakisht në zyrat e punësimit si punëkërkues.

Udhëzim, Nr.867/1, datë 30.12.2002, ˝Procedurat e regjistrimit në qendrat publike të formimit profesional˝.

Në pikën 4 të këtij udhëzimi cilësohet se personat që duhet të rregjistrohen në kurse të formimit profesional në qendrat publike, duhet të jenë në gjendje të mirë shëndetësore. Një përcaktim i tillë pa dyshim, është diskriminues dhe si i tillë duhet të shfuqizohet. Ky përcaktim bie ndesh me Kushtetutën e Republikës së Shqipërisë, e cila ndalon diskriminimin mbi bazë të gjendjes shëndetësore, me Ligjin për Mbrojtjen nga Diskriminimi, dhe gjithashtu me KDPAK e cila e vë fokusin tek fuqizimi i aftësive të individit. 

2. Të dhëna për nivelin e pjesëmarrjes së personave me aftësi të kufizuara në formim profesional publik
Sipas statistikave zyrtare, në Shqipëri ka 138 425
 persona me aftësi të kufizuara, të rregjistruar si përfitues të pagesave apo shërbimeve shtetërore për aftësinë e kufizuar, ose 4.9% e popullsisë. Sipas Census, 2011, janë 137 435 persona me aftësi të kufizuara mbi 15 vjeç (6.2% e popullsisë), prej të cilëve 75 239 ( 54,7%) janë femra. 
Nga të dhënat e Shërbimit Kombëtar të Punësimit për vitin 2007 – 2013
 në qendrat e formimit profesional publik janë rregjistruar 452 persona me aftësi të kufizuara, ose vetëm 0,7 %  të numrit të përgjithshëm të pjesëmarrësve ne trajnime. Nuk ekzistojnë të dhëna se sa prej këtyre janë punësuar mbas ndjekjes së kurseve.  
Tabela 1. Personat me aftësi të kufizuara të regjistruar në QFP, 2007-2013

PAK të regjistruar në QFP 29 26 10 36 31 82 238


Të dhënat statistikore për shpërndarjen e personave me aftësi të kufizuara sipas kurseve të ndjekura kanë filluar të mblidhen vetëm nga viti  2012. E megjithatë, edhe këto të dhëna nuk zbërthehen në të dhëna të pjesëmarrjes së personave me aftësi të kufizuara në kurse sipas llojit dhe shkallës të aftësisë së kufizuar, gjinisë, moshës, apo çdo klasifikimi tjetër që mundëson krijimin e bazës së njohurive dhe bën të mundur vlerësimin dhe analizën e nevojave, ndërhyrjeve apo edhe kostove.

Tabela 2. Kurset e formimit profesional të ndjekura nga PAK në 2012-2013

[image: image2.emf]KURSI I NDJEKUR

2012 2013

Arkëtar zyre                                                                            24 7

Asistente, specialist të punës sociale                       2 3

Hidralikë për hidrosanitare                                                                                1 1

Hidraulik                                                                                                                                                                                            4 9

Instalues dhe riparues rrjeti elektrik      1 2

Instalues dhe riparues të sistemeve ngrohëse-ftohëse                                                                                  7 0

Kozmetist                                       0 8

Kujdestar fëmijësh                                           2 2

Kuzhinier                          5 56

Parukier                                                                  1 0

Qëndistari                                         4 0

Riparim paisjesh elektro shtepiake  dhe te tjera          0 15

Punime hekur dekor 1 0

Riparues dhe mirëmbajtës të automjeteve                                                                                                                                                                                                               2 3

Rrobaqepsi                                                                                                             19 104

Saldator                                                                                                                  1 2

Sekretari                                                                                                                 6 3

Shtrues pllakash                           1 4

Gjuhë e huaj - ANGLISHT 0 2

Gjuhë e huaj - ITALISHT 0 17

Përdorim kompjuteri 1 0

GJITHSEJ 82 238

Vitet 


Gjithashtu, të dhënat japin në tërësi numrin e personave që janë çertifikuar mbas mbarimit të kursit, por jo se sa nga ata të regjistruar janë çertifikuar, pra e kanë kryer kursin. Mungesa e një të dhëne të tillë nuk lejon pasqyrimin e situatës dhe kryerjen e analizës për shkaqet apo vështirësitë e ndeshura prej tyre për mos përfundimin e kursit, dhe për rrjedhojë krijon vështirësi edhe në hartimin e ndërhyrjeve përmirësuese. Sistemi ekzistues i informacionit statistikor është i pamjaftueshëm për raportimin e situatës gjë që bëhet pengesë në planifikimin e burimeve dhe përcaktimin e prioriteteve afatshkurtra dhe afatgjata. Për më tepër ka mospërputhje midis të dhënave zyrtare të vëna në dispozicion për qëllim të këtij studimi nga SHKP (Tabela 3) dhe atyre të QFP-ve.  

Ndryshe nga të dhënat e pasqyruara në Tabelën 3, Qendra e Formimit Profesional Elbasan raporton të ketë trajnuar 54 persona me aftësi të kufizuara gjatë vitit 2012 apo 4,6% të numrit të përgjithshëm të kursantëve. Gjatë 9-mujorit të parë të vitit 2013 raporton të ketë trajnuar 97 persona me aftësi të kufizuara apo 8,8% të numrit të përgjithshëm të kursantëve. 

Po ashtu, Qendra e Formimit Profesional Shkodër, raporton të ketë trajnuar 28 persona me aftësi të kufizuara gjatë vitit 2012 apo 3.8% të numrit të përgjithshëm të kursantëve. 

Një argument për këtë mospërputhje mund të jetë fakti që të dhënat e marra nga SHPK japin vetëm numrin e personave me aftësi të kufizuara të regjistruar si punëkërkues të papunë dhe që kanë përfituar trajnime pa tarifë. Ndërkohë që personat me aftësi të kufizuara në qendrat e formimit profesional regjistrohen edhe në kurset me tarifë, madje raportohet se këto janë më të preferuarat (si gjuhet e huaja, kompjuteri, etj.)

Një tjetër shembull i mosmbajtjes në mënyrë të saktë të të dhënave është edhe raportimi nga  Qendra Nr 1 e Formimit Profesional në Tiranë. Statistikat e marra nga Qendra por edhe nga SHKP flasin për 0 raste të trajnimit të kursantëve me aftësi të kufizuara, ndërkohë që gjatë procesit të intervistave dhe fokus grupeve u raportuan disa të tilla. 

Tabela 3. PAK të regjistruar në 2007-2013 sipas Qendrave nga SHKP

[image: image3]
Pavarësisht mospërputhjes në raportim, të dhënat e tabelave 1 dhe 3, tregojnë një rritje të numrit të personave me aftësi të kufizuara të trajnuar në disa prej qendrave të formimit profesional, respektivisht në QFP Nr 4 Tiranë në 2013, QFP Shkodër në 2008, në QFP Elbasan në vitet 2011 dhe 2012,  dhe QFP Vlorë në vitet 2011, 2012 dhe sidomos në 2013, dhe në Gjirokastër në vitet 2007 dhe 2012. Arsyet e kësaj rritje të pjesëmarrjes vetëm në periudha të caktuara dhe jo në vijueshmëri apo në mënyrë të integruar dhe të qëndrueshme raportohen të jenë rezultat i informacionit dhe mbeshtejes së dhënë nga organizata të ndihmës për aftësinë e kufizuar përmes projekteve të donatorëve. Përfaqësues të organizatave pohojnë se ata kanë ndërmjetësuar dhe lehtësuar përfshirjen e personave me aftësi të kufizuara në qendrat e formimit nëpërmjet transmetimit të informacionit, punës me familiarët, sigurimit të këshillimit në grup dhe ndonjëherë edhe transportit. Të pyetur në lidhje me këtë rritje të pjesëmarrjes në vite të caktuara por jo domosdoshmërisht në mënyrë konstante dhe graduale, përfaqësuesit e qendrave të formimit pohojnë se partneriteti mes shërbimit të punësimit, qendrave të formimit dhe organizatave në ndihmë të personave me aftësi të kufizuar është një faktor kyç në rritjen e pjesëmarrjes në trajnime. Mirëpo një partneritet i tillë nuk është i institucionalizuar dhe për pasojë ndërhyrjet mbeten sporadike dhe pjesmarrja përsëri e ulët.   

“Burimet e referimit janë kryesisht nga OJF. ….vetë OJF-të i përzgjedhin dhe i orientojnë në kurse të ndryshme.….Nga shoqata MEDPAK janë sjellë pranë qendrës tonë 27 personat me aftësi të kufizuara të cilët kanë përfituar kurse kompjuteri, kuzhine, rrobaqepsi…..gjithashtu raste janë referuar edhe nga qendra BALASHE apo shkolla speciale…” Drejtori i QFP-së Elbasan.
Lidhur me formimin profesional të ofruar nga 10 Qëndrat ekzistuese të AFP-së, paçka se Shërbimi Kombëtar i Punësimit (SHKP) i veçon personat me aftësi të kufizuara (sëbashku me femrat dhe romët) si grup kryesor në vështirësi në kërkimin e punësimit, pjesëmarrja e tyre në kurset e ofruara është shumë e kufizuar, vetem 0.7 % e totalit të personave të trajnuar në qendrat (shih tabelën 4). 
Tabela 4. Grupet në nevojë të regjistruar në kurse të formimit profesional 2007-2013


[image: image4]
Numri i grave pjesëmarrëse në formim profesional është shumë i ulët krahasuar me faktin që gratë përbëjnë gjysmën e popullsise në vend. Shifra e maksimumit të pjesëmarrjes prej 4751 në vitin 2011 është tepër e ulët. Edhe pse prej vitit 2007 duket se pjesëmarrja është pak a shumë në të njëjtat kuota, rënia e pjesëmarrjes së femrave në formim profesional nga 4751 në 3073 është tregues i mungesës së masave gjithpërfshirëse të tregut të punës në nxitje të punësimit të grave në përgjithësi, dhe atyre me aftësi të kufizuara në veçanti.
Grafiku.1 Pjesëmarrja e femrave në kurset e formimit profesional

Strategjitë kombëtare trajtojnë edhe romët si një prej kategorive më të rezikuara për përjashtim prej tregut të punës. Grafiku i mëposhtëm tregon se tendenca e pjesëmarrjes së romëve në formim profesional është në rritje dhe e qëndrueshme sidomos mbas vitit 2010 gjë që tregon se adoptimi i Planit  të Veprimit 2010 – 2015 në kuadër të Dekadës së Përfshirjes së Romëve, si dhe tërësia e masave të marra në zbatim të saj jep rezultat. 

Grafiku.2 Pjesëmarrja e Romëve në kurset e formimit profesional

Ndërkohë që arsyet për rritjen (ad hoc) të pjesëmarrjes së personave me aftësi të kufizuara në formim profesional në vitin 2013 e kemi argumentuar më sipër, ajo çfarë ka më tëpër rëndësi të theksohet është fakti i përfaqësimit shumë të ulët në numra i personave me aftësi të kufizuara në formim profesional, edhe pse numri i popullsisë i personave me aftësi të kufizuara krahasuar me atë rome është shumë më i madh.
Grafiku. 3 Pjesëmarrja e PAK në kurset e formimit profesional

Në përputhje edhe me objektivat përkatëse strategjike, rritja e pjesëmarrjes së personave me aftësi të kufizuara në formim profesional dhe përfshirja e tyre në programet aktive të punësimit është një nevojshme e domosdoshme. 
3. Situata e përfshirjes së personave me aftësi të kufizuara në formimin profesional publik 
3.1 Praktikat e përfshirjes së personave me aftësi të kufizuara në qëndrat publike të     formimit profesional  

Praktika e përfshirjes së personave me aftësi të kufizuara në kurset e formimit profesional përmban shërbime të tilla si: këshillimi dhe referimi; procesi i vlerësimit; përshtatja e kurrikulave dhe mjeteve didaktike të nevojshme; puna individuale me personat me aftësi të kufizuara; planet individuale të trajnimit, si dhe njohuritë e instruktorëve për të trajnuar kursantë me aftësi të kufizuara.         
3.1.1 Informimi, këshillimi dhe referimi 

Dhënia e informacionit dhe e këshillimit paraprak është faktor përcaktues që personat me aftësi të kufizuara të regjistrohen dhe të frekuentojnë rregullisht kurse të formimit profesional.  Numri i personave me aftësi të kufizuara të referuar në qendrat e formimit profesional prej shërbimit të punësimit është shumë i kufizuar gjë që tregon se zyrat rajonale të punësimit kanë vështirësi në plotësimin e këtij funksioni.  

“....këshillimi dhe orientimi bëhet kryesisht prej zyrës së punës. Ata na kërkojnë për t’i intervistuar personat me aftësi të kufizuara. Pas intervistës së bashku me individin ose familjarët ne vendosim se në çfarë kursi do ta perfshijmë....” Drejtues QFP
Personat me aftësi të kufizuara janë shpesh të izoluar dhe të painformuar për të drejtat e tyre si dhe mundësitë për të përfituar shërbime e të mira materiale. Shumë prej tyre, si pasojë e aftësisë së kufizuar, kanë vlerësim të ulët për veten dhe aftësitë që zotërojnë dhe janë pesimistë për të ardhmen. Prandaj këshillimi  ka një rol shumë të rëndësishëm aq më tepër kur ai është i orientuar drejt një objektivi të përcaktuar siç është formimit profesional.
 Këshillimin drejt formimit profesional përfshin dy plane: (1) këshillim paraprak dhe (2) këshillim gjatë procesit të formimit profesional. Këshillimi paraprak dhe më kryesori thyen pengesat e para të individit dhe e pajis atë me informacion, shprehi dhe aftësi për të zbuluar dëshirat për një profesion të caktuar në përputhje me mundësitë. Studimi evidenton se shumë nga rastet e suksesit të përfshirjes së personave me aftësi të kufizuara në trajnim profesional janë falë këshillimit dhe mbështetjes psiko-sociale që u është bërë këtyre personave. 

“....puna e parë është ana psikologjike ....Moza (mësuesja e anglishtes) ka folur shumë me mua ....tani është ndryshe....” PAK

“.....shumica janë të mbyllur të dekuruajuar....duhet t’i bindësh që të dalin nga shtepia...janë në mosha të ndryshme, histori të ndryshme, kanë probleme psikologjike....” Instruktor QFP

Një rol të vecantë në informim dhe këshillim kanë luajtur disa OJF si, FSHDPAK, MEDPAK, Swisscontact, të cilat ofrojnë në mënyrë shumë të strukturuar dhe profesionale këshillim dhe orientim për grupe personash me aftësi të kufizuara, me qëllim orientimin në kurse të formimit profesional si dhe në tregun e punës. Të dhënat
 tregojnë se organizatat e ndihmës për aftësinë e kufizuar kanë referuar pranë qëndrave të formimit profesional 178 persona me aftësi të kufizuara për vitin 2012 - 2013.
“......ka raste që i referojnë shoqatat, Ne kemi bashkëpunim me shoqatat si p.sh FSHDPAK  që ofron këshillim për këta persona, i pyesim dhe ata na orientojnë për specifikat e personave që paraqiten në qëndër.....” Drejtues QFP
Duhet thënë se një përvojë e tillë është izoluar vetëm në tre rajone: Tiranë, Elbasan dhe Shkodër. Ato mund të shërbejnë si praktikë e mirë pune për strukturat shtetërore përgjegjëse për këshillimin dhe orientimin si dhe për qendrat e formimit profesional në të gjithë vendin.
Por rolin këshillues dhe referues duhet ta kryejnë institucionet përkatëse shtetërore dhe/apo agjensi të specializuara për këtë shërbim. Rezultatet tregojnë gjithashtu se këshillimi i personave me aftësi të kufizuara është po aq i rëndësishëm edhe gjatë periudhës që personi me aftësi të kufizuara frekuenton kurset në qëndër. Punonjësit kanë nevojë të vazhdueshme për mbështetje, inkurajim dhe ndihmesë në komunikimin me kursantët me nevoja të vecanta.

“Nëse nuk jam në gjendje të kuptoj vështirësitë që kanë, mund të bëj më shumë dëm se mirë duke insistuar për të njëjtin veprim”. Instruktor QFP
“....ata janë të ndryshëm dhe paraqesin probleme specifike....ne nuk jemi të trajnuar për t’i mbështetur ashtu si duhet..... Instruktore QFP 
Nisur nga këto gjetje, si dhe duke njohur rëndësinë e mbështetjes në vazhdimësi për kursantët me aftësi të kufizuara para dhe gjatë procesit të trajnimit profesional, duhet të planifikohet ngritja e strukturave të specializuara mbështetëse profesionale. Këto struktura do të orientojnë drejt procesin e përfshirjes të personave me aftësi të kufizuara në formim profesional. 

3.1.2 Vlerësimi

Procesi i vlerësimit duhet të jetë përgjatë gjithë ciklit të trajnimit profesional dhe në përputhje me pritshmëritë dhe aftësitë reale të personave me aftësi të kufizuara. 
Vlërësimi fillestar i njohurive dhe aftësive të personave me aftësi të kufizuara është faktor kyç për t’i orientuar në kurset e përshtatshme. Procesi i vlerësimit fillestar duhet të marrë në konsideratë të gjithë elementët e zhvillimit si: aftësitë njohëse, të sjelljes, të komunikimit, lëvizshmërisë, të shkruarit dhe lexuarit, etj. Të gjitha këto dhe të tjera të detajuara sipas llojit të aftësisë së kufizuar, bëjnë që personi me aftësi të kufizuara të vlerësohet saktë për aftësitë që ka me qëllim ndjekjen e një kursi, ku rezultatet e pritshme prej tij të arrijnë nivele të kënaqshme. Rezultatet që do të paraqiten në vijim tregojnë se ky proces megjithë rëndësinë që ka në mbarvajtjen e trajnimit profesional të kursantëve me aftësi të kufizuara, në asnjë nga qendrat nuk realizohet si i tillë.

“Nëse do të behej ashtu si duhet vlerësimi fillestar ne do ta kishim shumë më të lehtë për t’i drejtuar në kurset ku ata mund të mësojnë vetëm për një proces pune”. Instruktor QFP
Nga përgjigjet e dhëna, si prej drejtuesve ashtu edhe prej instruktorëve, rezulton se në qendra nuk ka struktura formale dhe procedura të miratuara për vlerësimin e aftësive të personave me aftësi të kufizuara që paraqiten në qëndër. Në të katër qëndrat ka një grup prej tre ose katër instruktorësh të cilët bëjnë vlerësimin. Në përbërje të grupit të vlerësimit janë instruktorë me eksperiencë dhe aftësi pedagogjike, dhe në ndonjë rast kur ka qenë e mundur, kanë përfshirë edhe psikologun. 

“Vlerësimin e bëjmë sipas njohurive tona, nuk bëjmë një vlerësim të mirëfilltë. Nuk kemi standarte, udhëzues”. Instruktor QFP
Bazuar në legjislacionin në fuqi, rolin vlerësues dhe atë orientues të personave me aftësi të kufizuara në kurset e ofruara nga qëndrat e formimit profesional e kanë strukturat rajonale të Shërbimit Kombëtar të Punësimit. Të dhënat tregojnë se ky rol kryhet pjesërisht prej tyre dhe vetëm në disa raste ai realizohet në bashkëpunim me stafin e qendrave të formimit profesional. Edhe në rastet kur personat janë orientuar prej këtyre strukturave në një kurs të caktuar, drejtuesit e qëndrave evidentojnë se ata rivlerësohen nga stafi me qëllim që të përputhin sa më mirë aftësitë e individit me programin e kursit. 

Vlerësimi i bërë nga stafi i qëndrave është më tepër një vlerësim i përgjithshëm, i realizuar në formën e intervistës me personin me aftësi të kufizuara dhe shpeshherë edhe në prezencë të familjarëve të tij. Në shumë raste, stafi i qëndrave konsultohet me familjarët për të njohur më mirë pikat e forta dhe ato të dobta të personit me aftësi të kufizuara e për t´i orientuar ata drejt kursit më të përshtatshëm.  Në asnjë nga qëndrat nuk ka formularë-model apo udhëzues të cilët mund të merren si referencë gjatë procesit të vlerësimit.  
Nëse do ta vlerësonim procesin e vlerësimit nga këndvështrimi i përshtatjes së arsyeshme, vërehet se në të katër qëndrat mungon plotësisht përshatshmëria e formave dhe mjeteve të vlerësimit, të cilat do të shërbenin për t´u mundësuar personave me aftësi të kufizuara të shfaqnin aftësinë e kufizuar por dhe për të matur aftësitë e tyre në përputhje me aftësitë e kërkuara për të ndjekur kurset sipas programeve të miratuara. Kjo bën që principet bazë të procesit të vlerësimit si vlefshmëria, fleksibiliteti dhe saktësia nuk mund të garantohen për personat me aftësi të kufizuara.   

“Na mungojnë formularët e vlerësimit, por edhe mjete didaktike të përshtatura për të bërë ashtu si duhet vlerësimin e aftësive të personave me aftësi të kufizuara.....”. Drejtues QFP
Për identifikimin e saktë të aftësive të personit me aftësi të kufizuara para së të fillojë kursin e trajnimin profesional nevojiten formate të vlerësimit fillestar, mjete didaktike të përshtatura dhe trajnim i personelit përgjegjës. Të intervistuarit janë të mendimit së vlerësimi fillestar dhe rekomandimi për llojin e mundshëm të kursit të bëhet nga institucione të specializuara.

“Nevojitet trajnim për stafin që bën vlerësimin. Duhet një person që të merret vetëm me problematikën e personave me aftësi të kufizuara, që të jetë i trajnuar për këtë qëllim. Nevojitet edhe një psikologe në strukturë....”Drejtues QFP
“Mendoj se vlerësimin dhe referimin ta bëjnë OJF-të ose institucionet e specializuara për këtë qëllim” Drejtues QFP
Vlerësimi gjatë zhvillimit të kursit bëhet nga instruktorët ashtu si edhe për kursantët e tjerë, duke i ndjekur ata në realizimin e detyrave dhe modeleve të punës të dhëna si provë. Instruktorët shprehen se kursantët me aftësi të kufizuara janë të angazhuar, kanë dëshirë të mësojnë dhe janë bashkëpunues me kursantët e tjerë. Megjithatë ka prej tyre që nuk arrijnë të plotësojnë detyrat, kërkojnë më shumë kohë, nuk përqëndrohen, duhet të provojnë disa herë për të realizuar detyrën. Ndërkohë qendrat për zbatimin në praktikë nuk kanë mjetet dhe materialet e mjaftueshme. Aftësia e kufizua ndikon në rezultatet, dhe sic do të evidentohet edhe në vijim, kjo ndikon shumë në çertifikimin e tyre.  

Krahas vlerësimit fillestar dhe atij gjatë zhvillimit të kursit, është dhe vlerësimi në përfundim të kursit të trajnimit. Kjo është një çështje e cila përbën një tjetër element të rëndësishëm sepse pajisja e kursantit me çertifikatë i shërben atij për punësim.

Për arsyet e sipërpërmendura jo të gjithë kursantët me aftësi të kufizuara e përfundojnë gjithë kursin, çka do të thotë që nuk përfitojnë njohuritë dhe shprehitë përkatëse të profesionit.  Kjo edhe për arsye se mungojnë module të hartuara në përputhje me specifikat e tyre. Përfshirja e tyre në module të caktuara të kursit të përshtatura për ta, dhe çertifikimi vetëm për atë modul, do të ishte një mundësi që kursanti me aftësi të kufizuara të vlerësohej për atë proces pune që mund ta kryejë plotësisht në rast se punësohet. Ky lloj vlerësimi/çertifikimi sipas aftësive ende nuk ofrohet sepse mungojnë procedurat e miratuara që e lejojnë atë.   

Megjithatë ka edhe raste që vlerësimi përfundimtar shpreh aftësitë dhe shprehitë që kursanti ka përfituar nëpërmjet vlerësimit me pikë apo vlerësimit të shkallëzuar (mjaftueshëm, mirë, shumë mirë). 

“Shpeshherë e bëjmë vlerësimin duke e përshkruar hollësisht aftësinë profesionale që ka përfituar kursanti me aftësi të kufizuara”. Instruktor QFP

Nga përgjigjet e dhëna ka edhe raste kur përshkrimi në çertifikatë është i pakuptimtë dhe ndonjëherë paradoksal.
“....po...po si të gjithë nxënësit e tjerë (çertifikatat) por është e çuditshme dhe diskriminuese kur në çertifikat përcaktohet se ka mbaruar anglisht për të verbër, informatikë për të verbër....nuk ka lidhje me modulin sepse të gjithë njësoj e bejnë, çfarë është kjo çertifikatë anglisht për të verbër?” PAK

3.1.3 Kurrikulat 

Në të katër qendrat në fokus të këtij studimi instruktorët raportojnë se përdorin të njëjtat kurrikula ashtu si edhe për kursantët e tjerë. Pra nuk ka kurrikula të përshtatura e të standartizuara për kursantët me aftësi të kufizuara, sipas dhe në përputhje me tipologjinë e aftësisë së kufizuar. Mungesa e kurrikulave të përshtatura dhe e mjeteve dhe materialeve të nevojshme në funksion të zbatimit të tyre e vështirëson punën e instruktorëve dhe ndikon në cilësinë e mësimdhënies edhe për nxënësit e tjerë. 

“Programet e miratuara nga Ministria nuk janë të përshtatura për personat me aftësi të kufizuara” Drejtues QFP. 

“Programi është unik dhe nuk mund të bëjmë ndryshime në të” Instruktor QFP
“Trajneri përshat dhe përdor kurrikulën në mënyrë individuale, por jo të standarizuar dhe të miratuar”. Drejtor SHKP

Pjesa më e madhe e instruktorëve i kanë përshtatur vetë programet e mësimit rast pas rasti dhe duke u kushtuar vëmendje nevojave specifike të tyre. Programi individual improvizohet bazuar në përvojën disavjecare por atyre i mungon baza teorike.  

“Përshtatja e programit bëhet bazuar në përvojën dhe dëshirën tonë por jo sipas ndonjë standarti për aftësinë e kufizuar.....ne nuk jemi kompetëntë për të përshtatur programet” Instruktor QFP
Instruktorët bashkëpunojnë dhe shkëmbejnë përvojën me njëri-tjetrin për mënyrën e përshtatjes së kurrikulës. 

“Kur vijnë në qëndër persona që nuk flasin e kemi problem sepse nuk komunikojme dot me to. Përpiqemi ti përgatisim materialet me shkrim ose përdorim video” Instruktore QFP
Dëshira e instruktorëve që kursantët me aftësi të kufizuara të përfitojnë sa më shumë është për t’u vlerësuar. Në njërën nga qëndrat, instruktorja e mësimit të shkrimit Braille në mungesë të teksteve në braille, ka bashkëpunuar me instruktorin e mësimit të komjuterit i cili përmes një programi të veçantë ka mundësuar transferimin e teksteve të caktuara në kompjuter duke lehtësuar përvetësimin dhe përsëritjen e tyre nga kursantët me vështirësi në shikim.        

“Bashkëpunova me instruktorin e kursit të kompjuterit. Me anë të një programi të vecantë ne shkruanim tekstin e mësimit të anglishtes, dhe nxënsesit e kishin më të thjeshtë për ta mësuar”. Instruktore e verbër QFP
Kursantët me aftësi të kufizuara dhe familjarët e tyre shprehin interes për kurse të caktuara si rrobaqepsi, kuzhinë dhe kompjuter të cilat u ofrojnë atyre më shumë mundësi për t´u punësuar apo vetëpunësuar. Si instruktorët ashtu edhe vetë personat me aftësi të kufizuara vlerësojnë se disa prej kurseve u ofrojnë atyre njohuri dhe shprehi praktike, të cilat i ndihmojnë për t´u kujdesur për vehten.

Megjithatë, nga të dhënat evidentohet se jo të gjitha kurset që ofrohen nga qëndrat e formimit profesional janë të përshtatshme për të gjitha kategoritë e personave me aftësi të kufizuara. P.sh kursi i elektricitetit apo ai i kaldajave kanë elementë të theksuar risku për personat me aftësi të kufizuara mendore. Instruktorët janë të mendimit se kursi duhet të modelohet në mënyrë që ata të mund të ndjekin vetëm module të veçanta të cilat i korespondojnë proceseve të caktuara të punës së një profesioni. Kjo bën të mundur që kursanti të përfitojë dije dhe aftësi në përputhje me aftësitë e tij.    

“Është e rrezikshme përfshirja personave me aftësi të kufizuara në të gjitha proceset….ne nuk mund ti çertifikojmë ata sipas modulit ekzistues” Instruktor QFP 

Hartimi dhe miratimi i një kurrikule fleksibël në përmbajtje dhe kohëzgjatje, si dhe çertifikim për modulin përkatës do të rrisë numrin e kursantëve me aftësi të kufizuara në kurse të cilat ata dhe familjarët e tyre hezitojnë t’i frekuentojnë. 

“Nevojitet pershtatja e programit sipas specifikave të aftësisë së kufizuar, duke reduktuar modulet, thjeshtezuar tematikën, si dhe duke rritur kohëzgjatjen e zhvillimit të tyre”. Instruktor QFP
“Në kursin e kuzhinës duhet më shumë kohë për të mësuar një përson të verbër sesa një tjetër, pra duhen planifikuar më shumë orë mësimi”. Instruktore QFP
Në rivlerësimin e kurrikulave duhet të mbahen parasysh edhe mjetet dhe materialet e nevojshme. Të dhënat vërtetojnë se mungesa e programeve të përshtatura, të miratuara dhe hartuara nga specialistët, ndikon në rezultatet në përfundim të kursit. Gjithashtu duhet marrë në konsideratë zhvillimi i atyre moduleve (procese pune) për të cilat është bërë një vlerësim paraprak i tregut të punës. 

“Specialistët që do të hartojnë modulet e përshtatura duhet të kenë parasysh se deri ku mund ta mësojë atë profesion një i vërbër apo një person me zhvillim mendor të kufizuar….duhet vlerësuar më parë tregu i punës dhe të shihet se në cilat profesione personat me aftësi të kufizuara kanë më shumë shanse për t’u punësuar” Drejtues QFP
3.1.4 Puna individuale me kursantët me aftësi të kufizuara dhe planet individuale të trajnimit

Rezultatet tregojnë se përshtatjet e programit kanë konsistuar më së shumti në modelimin që instruktorët i kanë bërë punës individuale me kursantët me aftësi të kufizuara. Qasjet dhe teknikat e përzgjedhura dhe të përdoruara nga instruktorët me personat me aftësi të kufizuara kanë konsistuar kryesisht në: zgjatjen e orëve të mësimit; punën individuale jashtë orës së mësimit; thjeshtëzimin e përmbajtjes së temave të lëndës; përdorimin e mjeteve si video apo materiale të shkruara për nxënësit që nuk dëgjojnë. Mungesa e interpretit të gjiuhës së shenjave apo materialeve të nevojshme për të verbërit si tekste në braille dhe mjete të tjera të cilat nuk disponohen, e vështirëson dhënien e informacionit teorik dhe praktik gjatë orës së mësimit për këtë kategori. 

“Teksti në brail nuk ekzistonte....përmes shpjegimit dhe incizimi i përmbahesha modelit në tekst”. Instruktore QFP e verbër

Gjatë punës individuale me kursantët me aftësi të kufizuara, instruktorët vërejnë dallime (dallime në kohë dhe qasje pedagogjike), të kushtëzuara nga lloji i aftësisë së kufizuar që kanë kursantët. P.sh personat me aftësi të kufizuara fizike, përfshirë ata të cilët janë përdorues të karrigeve me rrota, me zhvillim intelektual normal dhe lëvizshmëri të mirë të gjymtyrëve të sipërme, janë një grupim të cilëve nëse do t’u sigurohet aksesi i plotë fizk në ambientet e qëndrës mund të përfshihen plotësisht dhe të përfitojnë njohuri dhe aftësi njësoj si kursantët e tjerë. 

Në dallim prej tyre, për personat me aftësi të kufizuara në dëgjim dhe të folur, me aftësi të kufizuara mendore dhe të verbër nevojitet përshtatje e programit si në aspektin e zhvillimit teorik ashtu dhe të atij praktik si dhe sigurimi i mjeteve didaktike dhe teknologjisë mbështetëse. 

“Kam patur vetëm një  nxënese që flet e dëgjon me vështirësi. Unë i shkruaj mësimet dhe ajo i lexon. Arriti të ecë njëlloj me të tjerët. Vetëm do kohë më tepër.....Instuktore QFP
“Kemi punuar me të verbërit dhe duhej dyfishimi i kohës së kurrikulës ekzistuese por pati rezultat”. Instruktore QFP
Me qëllim lehtësimin e vendosjes së marëdhënies dhe ndërveprimit  në punën individuale me personat me aftësi të kufizuara, nevojitet mbështetje nga profesionistë. Në dy nga qëndrat prezenca e psikologut ka ndihmuar në punën me personat me aftësi të kufizuara dhe me familjarët e tyre.
“Psikologu na ka ndihmuar shumë kur e kemi patur të vështirë të komunikojmë me personat me aftësi të kufizuara”. Instruktor QFP 

Ndërkohë nga rezultatet vërehet se përshtatja e programeve nga instruktorët jo gjithmonë përputhet më mundësitë personave me aftësi të kufizuara. Për realizimin e moduleve instruktorët nuk hartojnë plane pune të individualizuara. Ata i vlerësojnë shumë të nevojshme por as nuk i kanë dhe as nuk janë trajnuar që t’i hartojnë. Ata shprehen se për të punuar individualisht në varësi të nivelit dhe tipit të aftësisë së kufizuar duhet të pajisen me formate të planeve individuale të trajnimit të hartuara nga specialistë të fushës. 

“Nuk punojmë me plane individuale me kursantët. Do të ishte mirë që të na jepeshin formate të planeve individuale dhe të trajnohemi se si të punojmë në mënyyrë të diferencuar me ta”. Drejtues QFP
Hartimi i planeve individuale të vlerësimit në bazë të aftësisë së kursantëve dhe përdorimi i qasjeve të përshtatshme është mënyra më e mirë për të siguruar zbatimin në praktikë të kurrikulave gjithëpërfshirëse. 

3.1.5 Njohuritë e instruktorëve të qëndrave për të trajnuar persona me aftësi të kufizuara

Instruktorët në qëndrat e formimit profesional janë specialistë të fushave përkatëse, formimi akademik i të cilëve përputhet me programin e miratuar për kurset e formimit profesional. Mbështetur në dijet e tyre teorike dhe praktike si dhe në përvojën pedagogjike të fituar ata zhvillojnë dhe përshtasin programin me qëllim aftësimin e tyre deri në përfundim të kursit. Të pyetur për pjesëmarrjen e tyre në trajnime me qëllim rritjen e efektivitetit të mësimdhënies ata shprehen se trajnimet kanë qenë sporadike dhe nuk i kanë përmbushur nevojat e tyre. 

Ndërkohë, për punën individuale me kursantët me aftësi të kufizuara instruktorët shprehen se kanë nevojë për trajnime specifike, që nga mënyrat e komunikimit e deri tek metodologjia e diferencuar në mësimdhënie. 

”Po përdorim shkollën e jetës, përvojën jetësore....ne kemi vështirësi pasi problemet që na dalin gjatë zhvillimit të kursit janë nga më të ndryshmet”.Instruktor QFP    

Që puna me personat me aftësi të kufizuara të ketë rezultat, instruktorëve u nevojitet informacion për aftësinë e kufizuar, për metodat e këshillimit dhe orientimit, vlerësimin e njohurive dhe aftësive të tyre, mënyrat e përshtajes së programeve, hartimin dhe zbatimin e planeve të individualizuara, përdorimin e teknikave në punën direkt, mjetet e përshtatura për ndjekjen dhe vlerësimin si në aspektin teorik ashtu edhe praktik. 
”Kemi marrë pjesë në trajnime afatshkurtra ndërgjegjësuese, kemi marrë njohuri për të drejtat por nuk kemi marrë njohuri se si mund të punojmë direkt me personat me aftësi të kufizuara”. Instruktor QFP
Trajnimet për stafin e qëndrave janë ofruar kryesisht nga OJF, por drejtuesit janë të mendimit se ato nuk kanë qenë të mjaftueshme dhe nuk janë organizuar në përputhje me nevojat. 
3.2 Infrastruktura mbështetëse për përfshirjen e personave me aftësi të kufizuara
   

3.2.1 Përshtatshmëria ndërtimore 

Përshtatshmëria fizike e ndërtesave të qëndrave është ndër parakushtet për të siguruar akses për personat me aftësi të kufizuara në formim profesional. Megjithëse kuadri ligjor përcakton qartë detyrimet për sigurimin e përshtatshmërisë në institucionet publike, rezultatet tregojnë se asnjë nga të katër qendrat nuk i plotëson standartet për këtë qëllim, vlerësuar si në aspektin e jashtëm - rampë në hyrje të ndërtesës, ashtu edhe në ambjentet e brëndshme  si korridore,  klasa,  hapësirat e dyerve të klasave, tualetet si dhe hapësirat ndërmjet kateve.

Edhe pse qendrave u është bërë rikonstruksion i mirëfilltë i ndërtesës, në asnjërën prej tyre nuk është marrë në konsideratë përfshirja e elementëve të domosdoshëm të përshtatshmërisë me qëllim lehtësimin e lëvizshmërisë së personave me aftësi të kufizuara. Kjo ka bërë që në ndërtesa të mungojnë plotësisht ose pjesërisht elementë të rëndësishëm, të cilët sigurojnë aksesin për personat me aftësi të kufizuara. Nga katër qëndrat e vëzhguara për qëllim të këtij studimi vetëm në dy ka plan të pjerrët dhe edhe këto nuk janë ndërtuar në përputhje me standartet.  Rampat lehtësojnë hyrjen e personave me aftësi të kufizuara fizike përdorues të karrigeve me rrota në  kurset e katit të parë të ndërtesës. Aksesi në katet e sipërme është i pamundur pasi qendrave u mungon ashensori. 

”Na mungon ashensori në qëndër....kemi bërë një preventiv të kostos së tij por nuk kemi gjetur mundësi financimi. Ashensori do të lehtësonte përdoruesit e karrigeve me rrota pasi pjesa më e madhe e kurseve ndodhet në katin e dytë”. Drejtues QFP
Kufizimet për lëvizje të lirë të personave me aftësi të kufizuara në ambientet e qëndrës i privojnë ata nga e drejta e zgjedhjes së kursit, por edhe e përfshirjes në aktivitete të tjera të organizuara në qëndër. Shumë kurse zhvillohen në katet e dyta e të treta të ndërtesave. Drejtuesit kanë bërë përpjekje për të transferuar disa kurse në katet e para por kjo nuk ka rezultuar e sukseshme për arsye të vështirësive të zhvendosjes së pajisjeve të instaluara.
”Jemi përpjekur të transferojmë disa kurse në katet e para në mënyrë që ato të frekuentohen nga kursantët me aftësi të kufizuara fizike, por kjo jo gjithmonë është e mundur pasi shpesh transferimi i disa pajisjeve është i pamundur”. Drejtues QFP
Tjetër pengesë janë hapësirat e korridoreve, mungojnë mbështetëset në mure për të lehtësuar lëvizjen e personave me aftësi të kufizuara fizike, nuk ka asnjë element orientimi për kursantët e verbër (shirita udhëzues në dysheme të qëndrës), dyert e klasave ku zhvillohen kurset në disa raste nuk përmbushin parametrat për të lejuar kalimin lirshëm të personave në karrige me rrota, dhe tualetet janë pjesërisht të përshtatura. 

”Në qëndër nuk ka rampa, mungon ashensori, shiritat në dysheme për të verbërit, tualetet nuk janë të përshtatura”. Instruktor QFP  

Në të gjitha qendrat nevojitet të bëhen ndryshime në drejtim të përshtatshmërisë ndërtimore. Për këtë duhet të bëhet rishikimi i projekteve të ndërtesave dhe pasurimi i tyre me elementët e nevojshëm të përshtatshmërisë së jashtme dhe të brendshme, si dhe planifikimi financiar për  ndërhyrjet e nevojshme për të siguruar akses të plotë për personat me aftësi të kufizuara. 

3.2.2 Materialet dhe mjetet didaktike të nevojshme
Baza materiale dhe didaktike për zhvillimin e kurseve është shumë e kufizuar. Ka mungesa të materialeve dhe mjeteve që shërbejnë për demostrimin e proceseve të ndryshme gjatë kursit dhe zhvillimit të provave. Në rastin e personave me aftësi të kufizuara kjo çështje është edhe më e ndjeshme pasi përshtatshmëria e mjeteve dhe e materialeve duhet të shihet në funksion të specifikave individuale dhe llojit të aftësisë së kufizuar që ata kanë. Në të gjitha qëndrat mungojnë mjetet didaktike për personat me aftësi të kufizuara si tekstet në shkrimin brail për personat me aftësi të kufizuara në shikim,  tekste të përshtatura/të thjeshtëzuara për kursantët me probleme të zhvillimit mendor, interpreti i gjuhës së shenjave për kursantët që shfaqin vështirësi në të folur dhe në të dëgjuar. Pavarësisht mungesave, instruktorët përdorin përvojën e tyre dhe përshtasin materiale dhe mjete për realizimin e orës së mësimit. Përshtatjet dhe alternativat në punën me personat me aftësi të kufizuara janë bërë nga instruktorët në mënyrë vullnetare dhe jo bazuar në vlerësim të hollësishëm të rastit. Atyre u mungojnë njohuritë për të identifikuar nevojat për mjete dhe materiale të përshatura për punën me personat me aftësi të kufizuara. 

Një ndër vështirësitë kryesore vlerësohet të jetë mungesa e moduleve, udhëzuesve që përfshijnë klasifikimin e detajuar të veçorive, karakteristikave të personit me aftësi të kufizuara sipas llojit të aftësisë së kufizuar. Kjo do t´i ndihmonte ata të orientonin drejt nevojat e qëndrës për mjete dhe materiale të nevojshme si gjatë procesit të vlerësimit por edhe në punën e mëtejshme me këta kursantë. 

”Mungesa e mjeteve dhe materialeve të përshtura bën që kursantët me aftësi të kufizuara të mos marrin pjesë aktivisht në punën praktike gjatë orës së mësimit, dhe praktika është edhe baza e njohjes me profesionin”. Instruktor QFP
”Kemi patur një abetare në Brail që kishte materiale për kurset por që nuk i jepeshin kursanteve pasi nuk kishte për të gjithë. Literaturë në Brail nuk ka”. Instruktore e verbër QFP
Hartimi i moduleve udhëzuese sipas tipologjisë së aftësisë së kufizuar dhe karakteristikave të secilës kategori, kombinuar edhe me sigurimin e mjeteve dhe materialeve të nevojshme për  vlerësimin e njohurive dhe aftësive është e domosdoeshme për punën me kursantët me aftësi të kufizuara. Drejtuesit shprehen për mungesën e fondeve si një tjetër faktor të rëndësishëm që ka penguar pajisjen e qendrave me mjetet dhe materialet e përshtatura për të realizuar procesin e trajnimit profesional për personat me aftësi të kufizuara.  

”Mungesa e mjeteve dhe materiale është evidente....ne na mungojnë ato edhe për kursantët e tjerë..kjo për mungesë të fondeve”. Drejtues QFP
3.2.3 Transporti i përshtatur 

Qëndrat nuk ofrojnë transport për kursantët me aftësi të kufizuara. Personat me aftësi të kufizuara fizike përdorues të karrigeve me rrota, nuk mund të frekuentojnë kurset në mungesë të transportit të përshtatur, aq më tepër kur vendbanimet e tyre janë në periferi të qytetit ose në fshatrat përreth. 

”Shumica e personave me aftësi të kufizuara banojnë në rrethina të qytetit dhe fshatra....për të dalë e kanë të veshtirë. Nuk vjen dikush nga fshati pa transport”. Instruktor QFP
Një organizatë në mbështetje të aftësisë së kufizuar në Elbasan ka siguruar transportin për personat e verbër të regjistruar në kurse. Nëse nuk do të kishte qenë kjo mbështetje, asnjë prej tyre nuk do të kishte mundur të ndiqte kursin. Por ky është i vetmi rast kur qëndrat kanë patur mbështetje për transportin e kursantëve me aftësi të kufizuara. Drejtuesit e qëndrave shprehen se mungesa e burimeve financiare është faktori kryesor që pengon sigurimin e mjetit të transportit të përshtatur për personat me aftësi të kufizuara. Vlerësimi në terma financiarë i shërbimit të transportit të përshtatur është i rëndësishëm për të siguruar në të ardhmen përfshirje më të lartë në numër dhe në vazhdimësi të personave me aftësi të kufizuara.
3.2.4 Personeli mbështetës për punën me personat me aftësi të kufizuara

Asnjëra nga qëndrat në fokus të studimit nuk ka në organikë personel të veçantë për të mbështetur në mënyrë profesionale përfshirjen e personave me aftësi të kufizuara në kurset e formimit profesional. Ata njohin nevojën e mbështjes dhe nevojën e ritjes së cilësisë së mësimdhënies dhe e argumentojnë këtë me vështirësitë që hasin në punën me personat me aftësi të kufizuara që nga pritja, vlerësimi i aftësive, përshtatja e programeve dhe teknikave të punës, mbarvajtja e marëdhënies dhe ndërveprimi me ta; përdorimi i teknikave dhe mjeteve të përshtatura si dhe mbështetja për t’i orientuar në tregun e punës.

Pavarësisht faktit që në qëndra nuk ka specialistë, instruktorët me përvojë pedagogjike apo edhe psikologu (vetëm dy nga qëndrat kanë psikolog në organikë) kanë lehtësuar komunikimin me instruktorët e tjerë dhe i kanë mbështetur për ndjekjen e programit të trajnimit. 

”Gjatë gjithë kohës ndjej të nevojshme mbështetjen nga specialistë që të më udhëzojnë se si të punoj me ta...”. Instruktor QFP

4. Kosto të përfshirjes së personave me aftësi të kufizuara në formimin profesional publik

Shërbimi Kombëtar i Punësimit ka bërë  tentativa për të përllogaritur koston e çdo kursanti në përputhje me llojin e kursit (por jo aftësisë së kufizuar) por nuk ka konkluduar në një kosto të standartizuar. Tabela 5 tregon shpërndarjen e buxhetit të formimit profesional në 5 vitet e fundit. 

Tabela 5. Buxheti i formimit profesional: 2008-2012

[image: image8]
Siç vihet re nga tabela shumica e buxhetit të formimit profesional përfshin paga dhe sigurimet shoqërore të personelit, pra kosto indirekte. Gjithashtu, siç provohet edhe nga pjesëmarrësit në studim, në zërin ˝mallra dhe shërbime˝ (pra kosto direkte) mbulohen kryesisht kosto administrative të institucionit si a) kancelari, roje, shërbime sigurimi, mirëmbajtje, printime e publikime; b) kosto energjie, uji, telefoni, postimi; c) transport, udhëtime e dieta. Kostot e materialeve ndihmëse dhe lëndëve të para të cilat janë të domosdoshme për të kryer praktikat dhe rritur cilësinë e të mësuarit, janë tejet të limituara. Përveç kësaj buxheti ka pësuar rënie nga viti në vit, gjë që i ka detyruar instruktorët të punojnë pothuajse vetëm me materiale të ricikluara. 

Orvatje për përllogaritje të kostove për kurset e formimit profesional janë bërë edhe nga vetë njëra prej qendrave. Në koston e përllogaritur të çdo kursanti kanë përfshirë vetëm paga dhe shpenzimet operative të qendrës, duke lënë jashtë përllogaritjes elementë të bazës materiale. Një qendër tjetër e formimit profesional bazohet për të llogaritur koston në vlerën e materialeve të përdorura dhe të nxjerra jashtë funksionit në fund të kursit, si edhe kosotn eveglave të punës. Kosto e përllogaritur në këtë mënyrë është llogaritur vetëm për kurset e ofruara nga kjo qendër.

Tabela 6 pasqyron të ardhurat në vite, të siguruara nga tarifat e kurseve. 
Pavarësisht se institucionet e formimit profesional mund të përdornin sipas ligjit 90% të të ardhurave nga pagesat e kurseve, atyre u lejohet të përdorin vetëm 40-50% të tyre. 
Tabela 6. të ardhurat në vite, të siguruara nga tarifat e kurseve

Specialistët e shërbimit të formimit profesional pohuan se nuk kanë pasur asnjëherë asnjë  dokument udhëzues për përcaktimin e kostove të pjesëmarrjes në formim profesional të personave me aftësi të kufizuara. Nga ekperiencat e deritanishme të punës me këtë grupim, ata pohuan se duhet të ketë kosto të shtuara të lidhura me përshtatshmërinë e vendit të trajnimit, përshtatjen e kurrikulave, pajisje, mjeteve dhe materialeve shtesë, trajnimin më të thelluar të instruktorëve dhe stafit të qendrës si edhe udhëzuesve orientues për ta.

Megjithatë ata nuk kishin dijeni për të gjitha kostot shtesë të përfshirjes së personave me aftësi të kufizuara pasi qendrat nuk përftojnë financime shtesë për të përballuar nevojat e personave me aftësi të kufizuara. Buxheti aktual i qendrave të formimit profesional në masën e parashikuar, nuk është i mjaftueshëm për të mbuluar këto kosto shtesë. Elementët e tjerë të shtuar të kostos për përfshirjen e PAK janë:

Kosto për informimin e personave me aftësi të kufizuara mbi kategoritë e kurseve të formimit profesional. Informimi duhet të kryhet në përputhje me nevojat dhe kategoritë e aftësisë së kufizuar; në formate braille, përmes përkthyesit të gjuhës së shenjave, në forma të thjeshtëzuara për personat me probleme zhvillimi.

Kostot e formimit profesional për personat me aftësi të kufizuara duhet të përfshijnë kostot shtesë të nxitjes, këshillimit paraprak të personave me aftësi të kufizuara dhe familjarëve të tyre.
Kosto shtesë duhet të planifikohet në funksion të përshtatshmërisë fizike të godinave të qendrave të formimit profesional, përfshirë këtu hyrjet e përshtatura, tualetet, ashensorët, korridoret dhe të gjitha kabinetet mësimore në përputhje edhe me ligjet e rregulloret urbanistike e arkitektonike në fuqi.

Kosto konsulence duhet të parashikohet për të hartuar një set të plotë të udhëzuesve të vlerësimit në formim profesional të personave me aftësi të kufizuara, në përputhje me nevojat e tyre si edhe për kategori të ndryshme të aftësisë së kufizuar. 

Një prej elementëve të kostos së formimit profesional të personave me aftësi të kufizuara duhet të jetë edhe komponenti i kualifikimit të personelit; së pari pas hartimit dhe standartizimit të udhëzuesve për vlerësimin duhet zhvilluar një cikël trajnimi me të gjithë anëtarët e grupeve të vlerësimit në të gjitha qendrat e formimit profesional; së dyti duhet të planifikohet një cikël trajnimi i të gjithë stafit dhe instruktorëve mbi metodologjinë e punës me PAK; së treti instruktorët dhe të gjithë mësimdhënësit duhet të trajnohen për përdorimin e kurrikulave për PAK në cikle dhe kurse të ndryshme të formimit profesional. Vëmendje i duhet dhënë trajtimit të të gjitha kategorive të aftësisë së kufizuara. Kosto duhet të parashikohet edhe për konsulencën për hartimin e kurrikulave të përshtatura në përputhje me nevojat e kategorive të ndryshme të personave me aftësi të kufizuara. Thjeshtëzimi i temave, të mësuarit e një procesi të vetëm, kohëzgjatja e kursit, janë elementë të cilët duhet të jenë në konsideratë të përllogaritjeve të kostos. Kostot e pjesëmarrjes në formim profesional janë të lidhura edhe me shërbimet mbështetëse si transporti i përshtatur dhe asistenti personal, stafin mbështetës, për të cilat duhet gjetur mundësia e subvencionit nga programe të shërbimeve sociale apo edhe drejtpërdrejt nga institucionet e punësimit e formimit profesional.

5. Pengesat për përfshirjen në formim profesional të personave me aftësi të kufizuara

Pjesëmarrja në formim profesional për personat me aftësi të kufizuara nuk ka të bëjë vetëm me zotërimin e një profesioni apo mundësinë e shtuar për punësim. Ajo është një mundësi e shkëlqyer për daljen nga vorbulla e përjashtimit social, stigmës dhe diskriminimit, është mundësi për shkëputjen prej izolimit dhe krijimin e jetës sociale. 

Studimi nxori në pah se personat me aftësi të kufizuara kanë vështirësi në marrjen e informacionit në lidhje me mundësitë e trajnimeve të përshtatshme për ata. Mungesa e informacionit të thjeshtë dhe të kuptueshëm në lidhje me mundësitë që ofron sistemi i formimit profesional i pengon ata të bëjnë zgjedhje të informuara. Edhe pse informacioni mund të jetë në dispozicion (për shembull, Website apo portale të SHKP), personat me aftësi të kufizuar në të parë apo në të dëgjuar nuk mund të jenë në gjendje për të përfituar prej tij. Kjo gjithashtu mund të jetë e vërtetë për grupet e tjera të personave me aftësi të kufizuar. Gjetja e rrugëve efektive të dhënies së informacionit është kusht i rëndësishëm për pjesëmarrjen e personave me aftësi të kufizuara në formim profesional. 

“Qendra dhe Zyra e Punës ofrojnë informacion vetëm për ata persona me aftësi të kufizuara që vijnë direkt në zyrat tona. Informacioni nuk bën dallim, ndërkohë që për disa kategori duhet të jepet më i thjeshtëzuar. Për personat me aftësi të kufizuara me probleme të shikimit dhe dëgjimit nuk kemi fare mundësi të japim informacion. Stafi është i papërgatitur per dhënien e informacionit për personat me aftësi të kufizuara. Përdorimi i mediave është një alternativë për informacion por kjo është penguar nga mungesa e fondeve.” Drejtor QFP 

Një tjetër pengesë për marrjen e informacionit të përshtatshëm për formim profesional janë edhe qëndrimet e atyre që ofrojnë informacionin (këshilluesit, prindërit, punëdhënësit, shokët, mësuesit etj.) Këta mund të krijojnë ide të ngurta në lidhje me zgjedhjet apo mundësitë e mundshme dhe në dispozicion për njerëzit me aftësi të kufizuara. 

“Në Qendër tani kemi vetëm persona me aftësi të kufizuara fizike sepse prindërit e atyre me aftësi të kufizuara mendore i shohin ata si të paaftë për t’u trajnuar dhe punësuar”. Instruktor QFP    

Të intervistuarit pohojnë se personat me aftësi të kufizuara e kanë shumë më të vështirë të ndëmarrin dhe të përfundojnë kurse të plota mësimi apo trajnimi.

“Në kurs kam patur një djalë me aftësi të kufizuara mendore. Nuk më kuptonte dhe nuk më ndiqte dot dhe ishte e pamundur për të që të ndiqte grupin.Nuk e çertifikova, m’u duk e padrejtë për të tjerët”.Instruktor, QFP 
“….me ta është e vështirë të punohet në grup të madh. Ndërkohë që grupi përparon ata fillojnë të ndjhen keq.Ndonjëherë i kemi vlerësuar edhe fiktivisht mjaft që të ndjeheshin mirë”.Instruktore QFP 
Personat me aftësi të kufizuara gjithashtu përmendin si pengesa kryesore për pjesëmarrjen në formim profesional faktorë si mungesa e burimeve financiare (përveç tarifës falas) për transport apo edhe akomodim në raste kur qendrat janë larg banimit. 

“Unë jam nga Bushati. Dua të punoj por është larg dhe nuk arrij dot”. PAK
“Transporti ka qenë i vështirë ...nese do te kishte transport do të kishte numër më të madh.... shumë janë nëpër fshatra....e kanë të vështirë për të dalë nga shtëpia....nuk vjen dikush nga fshati pa transport.  Pa ndihmën e pastorit që na ofroi transportin falas nuk mund ta zhvillonim kursin”. PAK
Përsa i takon aksesueshmërisë ata raportojnë si pengesë për pjesëmarrje shkallën e aftësisë së kufizuar, komunikimin, mungesën e teknologjisë mbështetëse, përshtatjen e mjediseve si planet e pjerrët, ashensorët, tualetet, pa lënë mënjanë pengesa të tjera si  diskriminimin, shkollimin e tyre të pëparshëm, mungesën e motivimit për të ardhmen dhe gjasat e punësimit më pas. 

 “.....shumica janë të mbyllur të dekuruajuar .......nuk besojnë se kursi i çon në punësim sepse nuk ka shembuj punësimi.  Dallimin e bën edhe familja. Kanë vështirësi ekonimike nuk ka kush t’i shoqërojë.” Punonjëse sociale QFP 
Në lidhje me pengesat mbas mbarimit të kursit disa raportuan se shpesh përballen me kërkesat e pakapërcyeshme të punëdhënsve gjë që zvogëlon mundësinë e punësimit dhe, në mënyrë të tërthortë, vepron si pengesë në krijimin e përvojës profesionale aq të domosdoeshme për punësim.

“.....më parë duhet punë për t’i nxjerrë nga shtëpia dhe pastaj për t’i përfshirë në kurse...mosha të ndryshme, histori të ndryshme.... Janë trajnuar 28 persona por asnjë nuk është punësuar. Ne kemi ndërrmarrë hapa për punësimin por është shumë e vështirë.” Instruktor QFP Elbasan

Qëndrimet e stafit të shërbimit të punësimit dhe të qendrave të formimit dhe aftësitë e tyre për të ofruar mbështetje janë gjithashtu të rëndësishme. Kualifikimi i stafit në këtë drejtim është domosdoeshmëri.  Të intervistuarit raportojnë se ndonjë projekt ka ofruar kontribut në zhvillimin e stafit dhe orientimin e tyre në lidhje ne nevojat e veçanta dhe metodologjinë e punës me personat me aftësi të kufizuara. Por jo i gjithë stafi ka mundësi të marrë pjesë në këto trajnime. Për më tepër ata shprehen se nuk ekzistojnë mekanizma të ndarjes apo edhe të zbatimit të njohurive në punën me personat me aftësi të kufizuara.

Institucionet e kualifikimit duhet të ofrojnë kualifikim të specializuar, dhe të orientojnë stafin me metodologji mbështetëse për punën me personat me aftësi të kufizuara. Instruktorët e intervistuar ishin të paqartë për rolin e tyre në punën me personat me aftësi të kufizuar, madje disa pranuan se ata nuk dinin se si të menaxhonin situata të caktuara të krijuara gjatë trajnimit. Raportimi i rasteve të fyerjve, sharjeve apo diskriminimit nga personat me aftësi të kufizuar ve në dukje edhe rëndësinë e informimit të ketyre instruktorëve. Të dhënat sugjerojnë se programet për nxitjen e pjesëmarrjes nuk duhet të bazohen vetëm në nevojat e kursantëve por duhet të përfshijnë zhvillim profesional për stafin e qendrave. 

“…..kemi nevojë për trajnime në mënyrë të vazhdueshme dhe jo sporadike. Duam trajnime specifike dhe jo trajnime të përgjithshme. Po përdorim shkollën e jetës në trajtimin e tyre”. Instruktor QFP 

“Jemi trajnuar nga shoqata MEDPAK për njohuri bazë të aftësisë së kufizuara, por na mungon trajnimi specifik për punën e diferencuar me ta.” Instruktor QFP 

“Nëse nuk jam në gjendje të kuptoj vështirësitë që kanë, mund të bëj më shumë dëm se mirë duke insistuar për të njëjtin veprim”. Instruktor QFP 

Drejtuesit e QFP-ve komentuan si pengesë kryesore për pjesëmarrje aktive dhe kuptiplotë të personave me aftësi të kufizuara në formim profesional mungesën e burimeve të nevojshme financiare. Në këtë drejtim, një nga çështjet më të diskutuara prej të intervistuarve është mungesa e bazës materiale. Ndërsa mungesa e fondeve të mjaftueshme shprehet si një problematikë e përgjithshme, mungesa e bazës materiale në punën me personat me aftësi të kufizuara është parakusht për realizimin apo jo me cilësi të punës me ta në qendra. 

“Një kurs duhet konceptuar si një projekt me burimet e duhura njerëzore dhe financiare. Vetëm keshtu mund të vazhdohet. Përndryshe do të mbetemi të paorganizuar si tani. Mungesa e buxhetit është problem kryesor.” Instruktor QFP 
Ata gjithashtu shprehën dyshime edhe në lidhje me mundësinë për parashikimin afat-gjatë e financimeve. 

6. Formimi profesional në ndihmë të nxitjes së punësimit 

Formimi profesional mund t’i ndihmojë personat me aftësi të kufizuara të përgatiten për një punë, por ajo që është më e rëndësishme është se sa kjo i ndihmon ata të punësohen dhe të qëndrojnë në punë. Por një studim i tillë i efektit afatgjatë të formimit profesional, ashtu si edhe për pjesën tjetër të popullatës, bëhet i mundur vetëm kur ekzistojnë të dhëna. Mungesave e të dhënave gjurmuese për punësimin e personave që ndjekin kurse profesionale, nuk lejon për gjykim të gjasave për punësim për personat me aftësi të kufizuara që kane ndjekur një kurs formimi profesional, apo bërjen e krahasimit midis atyre që kanë ndjekur një kurs versus jo. Megjithatë, për shkak të pengesave të diskutuara edhe në këtë studim, personat me aftësi të kufizuara marrin pjesë dhe mund të përfundojnë kurse të niveleve fillestare, gjë që mund të ndikojë edhe në gjasat e tyre për punësim. Përfundimi i një kursi  kualifikimi përmirëson shanset që ata kanë për t’u punësuar, e megjithatë të dhënat nga intervistat me personat me aftësi të kufizuara vërtetojnë se në fakt shanset e tyre për t’u punësuar mbas trajnimit janë shumë të pakta në mos aspak. 

“....cfarë vështirësish nuk nxjerin (punëdhënësit). Nuk thonë s’e marr, por thonë nuk ka vend. Duhet të ndërgjegjësohen punëdhënësit që të kenë besim tek ne....është mungesë besimi.”  PAK
Rezultati apo kompensimi i përfundimit të një kursi formimi profesional varet shumë nga një individ tek tjetri. Nga intervistat e kryera rezulton se gjasat për punësim ndikohen fort nga lloji dhe shkalla e aftësisë së kufizuar, informacioni apo edhe mbështetja e nevojshme prej strukturave ndihmëse apo edhe familjes. Mungesa e të dhënave e bën të pamundur krahasimin e rezultateve të punësimit sipas llojit të aftësisë së kufizuar. Pengesat dhe vështirësitë që janë përmendur për pjesëmarrjen e tyre në formim profesional vlejnë njëlloj edhe për punësimin e tyre. Ata rendisin që nga lloji i aftësisë së kufizuar, përshtatja e infrastruktures, transportit, teknologjisë, e deri tek pengesat si diskriminimi, apo mbështetja shoqërore. Të intervistuarit pohojnë se trajnimet që shënjestrojnë një punësim specifik rrisin gjasat për punësim të mëpastajshëm. Gjasat për punësim shtohen edhe në rastet kur formimi profesional zhvillohet në vendin e punës, pra përfshin njohuri të thelluara praktike. Partnershipi midis qendrave të formimit profesional, qofshin këto publike apo private dhe punëdhësve është shumë i rëndësishëm në këtë drejtim. Vetëm një partneritet i mirë midis tyre mund të ndihmojë në mbështetjen  personave me aftësi të kufizuara për të zhvilluar aftësitë e tyre profesionale në drejtim të punësimit. Studimi evidenton nevojën e krijimit dhe shkëmbimit të vazhdueshëm të informacionit midis shërbimeve të punësimit, qendrave të formimit profesional, punëdhënësve dhe organizatave në mbështetje të personave me aftësi të kufizuara. Shërbimet e punësimit duhet të luajnë një rol kryesor në ndihmesë të përfshirjes së personave me aftësi të kufizuara nga formimi profesional në tregun e punës. Punonjësit e shërbimeve të punësimit janë të pa përgatitur për ofrimin e këtij shërbimi ndaj edhe cilësia e shërbimit të ofruar prej tyre në ndihmë të personava me aftësi të kufizuar mbetet në pikpyetje. 

Ndonëse ka një legjislacion të mirë mbi promovimin e punësimit të personave me aftësi të kufizuara
, zbatimi i tij është i diskutueshëm për shkak se mungon besimi nga punëdhënësit për vlefshmërinë e lehtësirave, mungesës së kontrollit e mungesës së kapacitetit të personelit të qendrave të formimit profesional dhe të SHKP-së për të vlerësuar aftësitë për punë të punëkërkuesve me aftësi të kufizuara dhe për të ofruar shërbime mbështetëse sipas nevojave. Gjithashtu, kostoja për punësimin e personave me aftësi të kufizuara si psh përshtatja fizike e mjedisit të punës apo humbja e produktivitetit i step punëdhësit të cilët nuk përfitojnë subvencion apo të tjera lehtësira fiskale në rastin kur punësojnë persona me aftësi të kufizuara. Të intervistuarit shprehen se punëdhësit demostrojnë mungesë ndërgjegjësimi në lidhje me nevojat e veçanta të personave me aftësi të kufizuara, dhe për këtë shkak edhe qëndrimet dhe paragjykimet e tyre përbëjnë një tjetër pengesë për punësimn e personave me aftësi të kufizuara.

“Unë kam bërë shumë kurse, por nuk më punëson njeri. Është e vështirë të punësohesh se nuk na pëlqen njeri. Edhe çertifikatat e kurseve nuk vlejnë për ne. Zyra e punës dhe QFP duhet të na ndihmojë për punësim”.PAK
Rastet e suksesit në punësimin e personave me aftësi të kufizuara janë kur ekziston një bashkëpunim i mirë midis punëdhënësve dhe orgaizatave në ndihmë të personave me aftësi të kufizuara, por në të gjitha rastet e përmendura, nisma i ka përkitur këtyre të fundit. Për këtë arsye është shumë e rëndësishme inkurajimi  i biznesit për të krijuar mundësi punësimi për personat me aftësi të kufizuara duke i ndërgjegjësuar ata për incentivat e parashikuara nga ligji në rastet e punësimit të personave me aftësi të kufizuara si dhe duke përshatur me ligj të tjera lehtësira fiskale që ndikojnë drejtperdrejt në punësimin e personave me aftësi të kufizuara. 

VII. Përfundime dhe Rekomandime 
Përmes këtij studimi, u evidentuan problematikat që mbart formimi profesional për personat me aftësi të kufizuara në Shqipëri, si në aspektin ligjor dhe strategjik, ashtu edhe në atë të zbatimit të tij në praktikë. Jemi ende shumë larg realizimit të kësaj të drejte. Studimi tregoi se qasja e përfshirjes në formim profesional të personave me aftësi të kufizuara, është më tepër e nxitur dhe e modeluar nga organizatat e shoqërisë civile se sa është një objektiv strategjik i Qeverisë Shqiptare. Mungesa e planifikimive për këtë çështje, si strategjike ashtu edhe financiare, e tregojnë këtë. Ka mungesë të theksuar statistikash dhe vihet re një moskoordinim i institucioneve përgjegjëse qendrore me ato vendore në këtë drejtim. Mungesa e vizionit dhe planifikimit, e bën të pamundur përfshirjen e personave me aftësi të kufizuara në sistemin e formimit profesional publik pasi mungon vlerësimi i duhur, mungojnë kurrikulat dhe mjetet apo pajisjete përshtatura. Përshtatshmëria fizike e qendrave të formimit profesional lë për të dëshiruar. Mungon këshillimi dhe orientimi  paraprak i personave me aftësi të kufizuara drejt formimit të duhur profesional dhe ka mungesë të kapaciteteve të stafeve dhe instruktorëve për të komunikuar e punuar me persona me aftësi të kufizuara. Mungon lidhja dhe bashkërendimi me institucione të shërbimeve sociale për të bërë të mundur ofrimin e shërbimeve mbështetëse, pa të cilat ky grupim e ka të vështirë të përfshihet. Koncepti i akomodimit të arsyeshëm është një koncept i ri dhe nuk njihet e nuk zbatohet në këtë fushë.  
Studimi ofron rekomandime për institucionet përgjegjëse: Ministrinë e Mirëqënies Sociale e Rinisë, Shërbimin Kombëtar të Punësimit, Drejtoritë Rajonale të Punësimit dhe ato të Formimit Profesional, në drejtim të planifikimit më të mirë dhe përmirësimit të performancës së tyre në këtë aspekt, me synim përfshirjen e sa më shumë personave me aftësi të kufizuara në sistemin e formimit profesional.

Konkluzion 1. Kuadri politik e ligjor për trajnimin profesional të personave me aftësi të kufizuara është jo i plotë dhe jo në përputhje me KDPAK.

Rekomandim 1. MMSR, duhet të iniciojë sa më parë të jetë e mundur rishikimin e plotë të kuadrit ligjor e politik, me qëllim mundësimin në praktikë të formimit profesional për individët me aftësi të kufizuara. Duhet mbajtur në konsideratë qasja dydrejtimëshe e trajtimit për zgjidhje të çështjeve të aftësisë së kufizuar, përmes gjithëpërfshirjes së trajnimit profesional të këtij grupimi në ligje e strategji për të gjithë, por edhe përmes hartimit të akteve ligjore e nënligjore apo edhe strategjive të veçanta, aty ku është e nevojshme. Rekomandohet që të përfshihen elementë të formimit profesional për personat me aftësi të kufizuara në Strategjinë e Formimit Profesional, 2013-2020. Po ashtu, kjo çështje duhet të ketë një vend të vecantë edhe në Strategjinë Kombëtare për Personat me Aftësi të Kufizuara, dokument i cili, duhet rinovuar në mbarim të vitit 2014. Përmirësime nevojiten në një sërë ligjesh, kryesisht në Ligjin ˝Për arsimin dhe formimin profesional˝ dhe atë ˝Për nxitjen e punësimit˝. Gjatë rishikimit të kuadrit ligjor në këtë fushë, duhet mbajtur parasysh përputhmëria me KDPAK dhe me Ligjin ˝Për mbrojtjen nga diskriminimi˝. Pjesë e ndryshimeve ligjore duhet të jenë edhe (a) standartizimi i shërbimeve të ofruara në qëndrat publike të trajnimit profesional, (b) përcaktimi i kuotave për përfshirjen e personave me aftësi të kufizuara në qëndrat publike të trajnimit profesional, (c) përcaktimi i masës së subvencioneve për punëdhënsit, të cilët ofrojnë trajnim profesional përmes punës për personat me aftësi të kufizuara, (d) përcaktimi i incentivave për subjektet punëdhënëse me qëllim sigurimin e  akomomodimit të arsyeshëm të personave me aftësi të kufizuara që kryejnë trajnim profesional përmes punës në këto subjekte.    

Rekomandohet gjithashtu, që MMSR të iniciojë hartimin e një Plani Kombëtar Veprimi për trajnimin profesional të personave me aftësi të kufizuara me masa konkrete dhe buxhetet përkatëse, afate kohore dhe institucione përgjegjëse si edhe të marrë masat për fuqizimin e sistemit të vlerësimit e të monitorimit të zbatimit të politikave për trajnimin profesional të personave me aftësi të kufizuara.
Konkluzion 2. Mungesa e statistikave për formimin profesional të personave me aftësi të kufizuara sipas kategorisë së aftësisë së kufizuar, moshës, gjinisë, çertifikimit final, si rezultat i mungesës së një sistemi të unifikuar të mbledhjes e përditësimit të informacionit në nivel kombëtar.
Rekomandim 2. Rekomandohet që MMRS të ndërmarrë masa urgjente për hartimin e indikatorëve dhe përcaktimin e instrumentave të mbledhjes të së dhënave për përfshirjen në trajnim profesional të personave me aftësi të kufizuara, bazuar në specifikat e tyre, moshën e gjininë. Drejtoritë Rajonale të FP duhet të raportojnë periodikisht në SHKP për sa më sipër. Të dhëna duhet të mblidhen edhe mbi numrin e personave me aftësi të kufizuara, të cilët certifikohen si edhe për ata, të cilët përfshihen në tregun e punës pas përfundimit të ciklit të formimit.
Konkluzion 3.  Personat me aftësi të kufizuara kanë vështirësi në marrjen e informacionit në lidhje me mundësitë e kurseve të FP të përshtatshme për ta.
Rekomandim 3. Përmirësimi i sistemit të informimit të personave me aftësi të kufizuara mbi mundësitë e përfshirjes së tyre në sistemin e formimit profesional përmes: (a) fuqizimit të bashkëpunimit me pushtetin vendor për ta dërguar informacionin tek përfituesi, (b) fuqizimit të bashkëpunimit me organizata të shoqërisë civile, qofshin këto me antarësi apo ofruese të shërbimeve komunitare, (c) ndërmarrjes së fushatave ndërgjegjësuese dhe informuese, ku materialet e përdorura, të jenë në formate të aksesueshme për të gjitha kategoritë e aftësisë së kufizuar.

Konkluzion 4. Raste sporadike të fuqizimit dhe këshillimit paraprak, kryesisht përmes projekteve.
Rekomandim 4. Për vetë rëndësinë që ka ofrimi i shërbimit të fuqizimit e këshillimit para-formues për personat me aftësi të kufizuara, rekomandohet fuqizimi i bashkëpunimit të MMSR dhe institucioneve në varësi të saj me organizatat, të cilat e ofrojnë këtë shërbim deri tani, përmes mbështetjes së donatorëve. Ky proces duhet të fokusohet në çështje të tilla si: (a) identifikimi i aktorëve potencialë e me ndikim në zbatimin e politikave për trajnimin profesional të personave me aftësi të kufizuara; (b) krijimi i rrjeteve me partnerë ndikues në procesin e trajnimit profesional; (c) angazhimi i partnerëve të identifikuar për të kontribuar përmes ekspertizës, shërbimeve ose burimeve financiare për mbarëvajtjen e procesit të trajnimit profesional për personat me aftësi të kufizuara.

Konkluzion 5. Mangësi në strukturat ekzistuese të formimit profesional, në të gjitha nivelet, për të njohur dhe trajtuar drejt çështjen e trajnimit profesional të individëve me aftësi të kufizuara. Formimi profesional shumë pak orienton punësimin dhe shërbimet e referimit janë të pa trajnuara për këtë grupim në nevojë.
Rekomandim 5. Për të rritur efektivitetin e shërbimeve të ofruara për personat me aftësi të kufizuara, është i rëndësishm ridimensionimi i strukturave ekzistuese apo krijimi i strukturave të reja, të cilat do të jenë në gjendje të mundësojnë: (a) ofrimin e shërbimit të këshillimit; (b) zhvillimin e procesit të vlerësimit të individëve me aftësi të kufizuara; (c) ofrimin e mbështetjes për realizimin e akomodimit të arsyeshëm të këtyre individëve në kurse të formimit profesional si dhe (d) orientimin e tyre pas çertifikimit në subjekte punëdhënëse në tregun e hapur të punës. Rekomandohet rekrutimi me kohë të pjeshme në qëndra i profesionistëve të specializuar në fushën e aftësisë së kufizuar, me qëllim ofrimin e shërbimeve mbështetëse, hap pas hapi e në përputhje me nevojat specifike të personave me aftësi të kufizuara. 

Konkluzion 6. Mungesa e njohjes dhe zbatimit në praktikë të akomodimit të arsyeshëm të personave me aftësi të kufizuara në sistemin e trajnimit profesional: (a) procesi i vlerësimit nuk bëhet i standartizuar, mungojnë materialet e udhëzuesit në këtë drejtim; (b) mungojnë kurrikulat e përshtatura për të punuar me persona me aftësi të kufizuara; (c) infrastruktura fizike e qendrave të formimit profesional është e  papërshtatshme; (d) mungojnë mjete, materiale e pajisje të përshtatura për nevojat specifike të kategorive të ndryshme të aftësisë së kufizuar.
Rekomandim 6. Duhet që MMRS të marrë masa për ngritjen dhe standartizimin e procesit të vlerësimit të individëve me aftësi të kufizuara, të cilët do të ndjekin kurset e formimit profesional përmes: (a) standartizimit të metodave dhe teknikave të përshtatura për të kryer procesin e vlerësimit të individëve me aftësi të kufizuara, sipas llojit të aftësisë së kufizuar; (b) ngritjes së kapaciteteve të specialistëve që do të realizojnë procesin e vlerësimit.
Rekomandohet që të fillojë rivlerësimi i kurrikulave të qëndrave publike të trajnimit profesional, me qëllim përshtatjen e tyre sipas nevojave të individëve me aftësi të kufizuara. Për këtë, së pari, është i nevojshë realizimi i një studimi për të vlerësuar tipologjinë e kurseve të ofruara në qëndra, me qëllim përzgjedhjen e kurseve më të përshtatshme për t´u ndjekur nga individët me aftësi të kufizuara, në përputhje me specifikat që ato kanë sipas llojit të aftësisë së kufizuar si edhe në përputhje me kërkesat e tregut të punës. Me tej, duhet të vijohet me zhvillimin e kurrikulave të kurseve, duke i përshtatur modulet e përzgjedhura sipas nevojave të individëve me aftësi të kufizuara përfshirë; (a) vlerësimin e kohëzgjatjes së kursit; (b) identifikimin e mjeteve dhe metodave të përshtatura për ofrimin e programit të trajnimit profesional për modulin e caktuar; (c) vlerësimin e orëve praktike dhe teorike; (d) standartizimin e vlerësimit përfundimtar/çertifikimi për module të caktuara.  
Rekomandohet realizimi i përshatshmërisë së qëndrave publike të formimit profesional, në përputhje me standartet e miratuara për këtë qëllim. Po aq i rëndësishëm është edhe sigurimi i mjeteve të përshtatura dhe teknologjisë asistive për personat me aftësi të kufizuara, sipas specifikave të aftësisë së kufizuar. 
Konkluzion 7. Mungesa e shërbimeve mbështetëse, nuk mundëson lëvizjen e lirë të personave me aftësi të kufizuara drejt formimit profesional.

Rekomandim 7. Rekomandohet rritja e bashkëpunimit mes sektorëve të MMRS për të mundësuar shërbimet mbështetëse për personat me aftësi të kufizuara, pasi mungesa e tyre e bën shumë të vështirë përfshirjen e tyre në formimin profesional. Ofrimi i shërbimit të transportit të përshtatur, asistenti personal, përkthyesit e gjuhës së shenjave, janë parakushte për rritjen e pjesëmarrjes.   

Konkluzion 8. Kapacitete të munguara në nivel qëndror e rajonal për të trajtuar e orientuar formimin profesional të personave me aftësi të kufizuara.

Rekomandim 8. Rekomandohet planifikikimi i ngritjes së kapaciteteve të stafit të qëndrave për të ofruar trajnim profesional për individët me aftësi të kufizuara. Hartimi dhe standartizimi i moduleve të trajnimit për të ofruar njohuri për stafin e qëndrave për çështje të lidhura me akomodimin e arsyeshëm të personave me aftësi të kufizuara në kurse të formimit profesional, të tilla si; (a) mënyrat e përshtatjes së programeve; (b) hartimin dhe zbatimin e planeve të individualizuara; (c) përdorimin e strategjive dhe teknikave në punën direkte me kursantët me aftësi të kufizuara sipas llojit të aftësisë së kufizuar; (d) informimin për mjetet dhe materialet e përshtatura të nevojshme për realizmin e trajnimit për ta si në aspektin teorik ashtu dhe në atë praktik; (e) etika e komunikimit me individët me aftësi të kufizuara. 

I rëndësishëm eshtë edhe  vlerësimi periodik i njohurive të trajnerëve për të punuar me kursantë me aftësi të kufizuara. Shkëmbimi i eksperiencave me qendra homologe të rajonit, të cilat kanë realizuar modele të suksesshme të trajnimit profesional për individët me aftësi të kufizuara, duhet të kihet në konsideratë nga MMSR dhe SHKP. Vendosja e bashkëpunimit ndërmjet qëndrave të formimit profesional dhe ofruesve të shërbimeve për individët me aftësi të kufizuara mund të ndihmojë gjithashtu në rritjen e kapaciteteve të stafeve, të cilët do të përfshihen direkt në trajnimin profesional të individëve me aftësi të kufizuara. 

Konkluzion 9. Kostot shtesë të sigurimit të pjesëmarrjes së PAK në FP nuk njihen e nuk llogariten. 
Rekomandim 9. Rekomandohen parashikime buxhetore në rritje për të mbuluar të gjithë spektrin e pengesave, të cilat nuk lejojnë personat me aftësi të kufizuara të përfshihen në trajnim profesional.
VIII. Modele Pozitive te Formimit Profesional te Personave me Aftesi te Kufizuara
 
Irlanda

Në Qershor 2000 qeveria prezantoi nismën e gjithëpërfshirjes së politikave dhe shërbimeve për personat me aftësi të kufizuara përmes përfshirjes së tyre në politikat dhe punën e departamenteve të ndryshme qeveritare. Akti i Aftësisë së Kufizuar (2005), kishte efekte detyruese për gjithëpërfshirjen e politikave të aftësisë së kufizuar. Për rrjedhojë, të gjitha Ministritë, Departamentet Shtetërore duhet të përfshinin aftësinë e kufizuar në planet e tyre strategjike dhe të vendosnin indikatorë të matshëm për të monitoruar zbatimin në këtë drejtim. Autoriteti i Trajnimit & Punësimit në Irlandë (FAS) hartoi në zbatim të direktivës gjithëpërfshirëse një Plan Veprimi të formimit profesional të personave me aftësi të kufizuara (2004) dhe për të fuqizuar më tej gjithëpërfshirjen në vitin 2006 u hartua Strategjia e Formimit Profesional për Personat me Aftësi të Kufizuara. Në këtë dokument filozofia e gjithëpërfshirjes udhëhiqej nga parimet e barazisë, maksimizimit të pjesëmarrjes dhe mundësimin e pavarësisë dhe zgjedhjes.

Që prej asaj kohe, FAS ka  përgjegjësinë institucionale të ndihmojë njerëzit me aftësi të kufizuara në përfshirjen në punësim përmes ofrimit të programeve të trajnimit apo të punësimit. Zyra Lokale e Shërbimeve të Punësimit të FAS ofron informacion, këshillim dhe udhëheqje personave me aftësi të kufizuara për përfshirje në trajnim apo punësim sipas programeve dhe shërbimeve të FAS. Ka një set standartesh të miratuara, Standarte të Trajnimit dhe Zhvillimit të Personave me Aftësi të Kufizuara (QA00/01), standarte mbi të cilat zbatohet , monitorohet dhe vlerësohet e gjithë nisma trajnuese për personat me aftësi të kufizuara.

Përveç kësaj FAS ka një rrjet trajnerësh specialë që ofrojnë trajnime formuese dhe rahabilituese për personat me aftësi të kufizuara, të cilët kanë nevojë për mbështetje më intensive krahasuar me opsionin më sipër. Ky lloj trajnimi ofrohet specifikisht për persona me aftësi të kufizuara dhe kurset që ofrohen janë art, katering, grafic design, desctop publishing etj. National Learning Network është një nga organizatat më të mëdha joqeveritare, e cila financohet nga FAS dhe Bordi i Shëndetit  dhe që ofron shërbime trajnimi  e punësimi në 50 rajone të ndryshme të vendit. Çdo vit kjo organizatë ofron trajnim rehabilitues dhe profesional për 5000 persona me aftësi të kufizuara kryesisht me probleme të shëndetit mendor (44%) dhe aftësi të kufizuara intelektuale (37%), kategori  të cilat janë të distancuara nga tregu i punës. 

Danimarka

Në Danimarkë në bazë të të gjitha politikave, është parimi i trajtimit të barabartë qoftë për personat pa aftësi të kufizuara apo dhe ato me aftësi të kufizuara. Nuk ka legjislacion të veçantë për personat me aftësi të kufizuara, më perjashtim të rasteve kur nevojat e tyre nuk zgjidhen dot përmes ligjeve për të gjithë. Filozofia që përshkon të gjitha politikat sociale Daneze është që ndihma duhet ofruar në bazë të nevojave të individit dhe jo për shkak të aftësisë së kufizuar të tij. Qëllimi i politikave Daneze është të integrojë personat me aftësi të kufizuara në aktivitetet gjithëpërfshirëse sa më shumë të jetë e mundur dhe t´i ofrojë atyre të gjitha mjetet për të jetuar një jetë sa më normale.Ndryshimet ligjore të ndodhura kanë sjellë në vite së pari një rritje të fokusit dhe pjesëmarrje më aktive të qeverisë në tendencat e tregut të punës dhe së dyti, decentralizimin e shërbimeve të punësimit në nivel lokal, përmes ndërmarrjes së inisiativave lokale dhe planeve lokale, në nxitje të punësimit të grupeve vulnerabël, e cila arrihet përmes subvencioneve, fondeve për akomodim të arsyeshëm dhe trajnimeve në nivel lokal.

Shërbimi Publik i Punësimit është përgjegjës për ofrimin e programeve gjithëpërfshirëse të trajnimit  për persona që kërkojnë të hyjnë në tregun e punës. Masa, të cilat ndihmojnë përfshirjen e personave me aftësi të kufizuara janë:

Trajnimi individual në punë: subvencione të pagës u jepen punëdhënësve të cilët  ofrojnë trajnime në punë për pjesëmarrësit me aftësi të kufizuara. Subvencioni jepet për 5 muaj, në masën e një rroge të plotë.

Pagesa në nxitje të vetëpunësimit: Kjo inisiativë drejtohet tek personat e papunësuar apo ato të cilët kanë qenë përfitues të pagesave të paaftësisë për më shumë se 9 muaj dhe të cilët duan të vetëpunësohen. Periudha e mbështetjes është një vit dhe pjesëmarrësit i jepet 50% të shumës që do të kishte marrë nga pagesa e paaftësisë.

Trajnime speciale të individualizuara: Këto trajnime fokusohen tek individë që duan një trajtim dhe mbështetje më speciale. Ato synojnë në përmirësimin e cilësisë së jetës së individit p.sh mbështetja në aktivitetet e përditshme.

Këto tre lloje trajnimesh gjithëpërfshirëse plotësohen nga trajnime më të specializuara të cilat janë para-formimi rehabilitues dhe formimi rehabilitues. Këto skema menaxhohen nga pushteti lokal. Trajnimi rehabilitues synon të ndihmojë personin me aftësi të kufizuara të ketë akses në tregun e hapur të punës apo në skemat e mbështetura të punësimit (përsëri në tregun e hapur). Ai konsiston në ekzaminim e kapaciteteve për punë, trajnimin apo edhe ofrimin e trajnimit në vendin e punës, përmes subvencioneve të pagës. Kjo periudhë trajnimi mund të zgjasë deri në 5 vjet. Gjatë kësaj periudhe personi me aftësi të kufizuara paguhet sa maksimumi i pagesës së papunësisë apo në rastin e subvencionit të pagës, minimumin e pagës së rënë dakort për sektorin e caktuar. 

Para-formimi rehabilitues zhvillohet kur personi ka mungesa të aftësive personale dhe edukative. Nuk ka një kohë maksimale të zhvillimit të këtij trajnimi, gjatë të cilit personi merr të gjitha përfitimet nga skemat e pagesave sociale.
IX. Shtojca

Shtojca 1: Instrumentat e mbledhjes së të dhënave
Pyetesorë për drejtuesit e qendrave të formimit profesional

I. Të dhëna statistikore

Kursantët
1. Sa është numri i kursantëve të cilët ndjekin kurset e formimit profesional në qendrën tuaj?  


____________________________________________________________________


2. Cilat janë kurset që ofrohen në qendrën tuaj të ndarë sipas tipologjisë? Ju lutem listojini ato në vijim.

_____________________________________________________________________
3. Sa është numri i kursantëve i ndarë sipas kurseve që ata frekuentojnë? Ju lutem paraqitini të listuara në vijim. (Ju lutem të dhënat jepini në 5 vite  2008/2009/2010/2011/2012, sipas moshës/gjinisë).

_____________________________________________________________________

4. Sa është numri i kursantëve me aftësi të kufizuara në qendrën tuaj? Ju lutem paraqitini të listuara në vijim të ndarë sipas kurseve dhe aftesisë kufizuar. (Ju lutem të dhënat jepini në 5 vite  2008/2009/2010/2011/2012, sipas moshës/gjinisë).

_____________________________________________________________________

5. Cilat janë kurset të cilat frekuentohen më shumë nga personat me aftësi të kufizuara? 

_____________________________________________________________________

6. Cilët janë faktorët që nxisin rritjen e pjesëmarrjes së personave me aftësi të kufizuara në kurse të caktuara? 

_____________________________________________________________________

Stafi i qendrës

7. Sa është numri i stafit të qëndrës?
____________

8. Sa është numri i instruktorëve të qendrës?
____________
II. Sistemi i referimit të personave me aftësi të kufizuara pranë qendrës së formimit profesional
1. Cilat janë burimet të cilat referojnë personat me aftësi të kufizuara në qendrën tuaj? Ju lutem specifikoni. 
____________________________________________________________________
2. Sa efektive i vlerësoni ato?

____________________________________________________________________

3. A bashkëpunoni me institucione/OJF për të marrë informacion për persona me aftësi të kufizuara të cilët mund të ndjekin kurse të formimit profesional. 

____________________________________________________________________

4. A ofron qendra apo institucionet e tjera referuese informacion të mjaftueshëm dhe të përshtatur që personat me aftësi të kufizuara të marrin nga këto burime informacionin e duhur për të ndjekur kurset që ofrohen?
____________________________________________________________________
5. A ka dallim informacioni që u ofrohet personave me aftësi të kufizuara nga informacioni që u ofrohet kursantëve të tjerë?
____________________________________________________________________
6. Çfarë mendoni që duhet të përmirësohet që PAK t´u ofrohet informacion i përshtatur      për kurset qe ofron qendra? 
_____________________________________________________________________
7. A mundëson qëndra përmes strukturave të saj referimin/ orientimin/ këshillimin e personave me aftësi të kufizuara në punëdhënës/vende pune në përputhje me aftësitë e fituara?
_____________________________________________________________________
8. A kane rezultuar te suksesshme referimet në subjektet punëdhënëse? Sa % e personave me aftësi të kufizuara të cilët kanë përfituar nga kurset e formimit profesional janë punësuar?   
____________________________________________________________________

III. Vlerësimi

1. Si realizohet vlerësimi i personave me aftësi të kufizuara me qëllim përfshirjen e tyre në kurse të caktuara në përputhje me aftësitë e tyre?
________________________________________________________________________

2. A keni një strukturë të veçantë që bën vlerësimin e personave me aftësi të kufizuara? 
________________________________________________________________________

2.1 Nëse po cila strukturë e bën këtë vlerësim në qendrën tuaj? 
_____________________________________________________________________

2.2 Nese nuk ka një strukturë të veçantë si realizohet ai në qendrën tuaj?
_____________________________________________________________________
3. A perdorni teste/forma të caktuara për të bërë vlerësimin e aftesive të personave me afëtsi të kufizuara sipas kategorive?
________________________________________________________________________
4. A bashkëpunoni me organizata te cilat janë duke aplikuar modele vlerësimi për personat me aftësi të kufizuara? Cilat janë ato OJF?  Sa % e kursantëve me aftësi të kufizuara në qendrën tuaj janë referuar pasi është bërë vlerësimi i tyre sipas këtyure modeleve? Sa efektive kanë rezultuar vlerësimet e bëra sipas këtyre modeleve?

________________________________________________________________________
5. Çfarë vlerësoni të nevojshme që të ndryshohet/ përmirësohet në mënyrë që vlerësimi i aftësive të personave me aftësi të kufizuara të realizohet i plotë dhe të jetë në funksion të mireorientimit të personave me aftësi të kufizuara në kurset e duhura në përputhje me aftesitë dhe deshirat e PAK? 
________________________________________________________________________

6. Si bëhet vlerësimi për personat me aftësi të kufizuara në përfundim të kurseve të trajnimit? 

________________________________________________________________________

6.1 A marrin ata çertifikatë si edhe kursantët e tjerë?

___________________________________________________________________

6.2 A ka dallim çertifikata që marrin ata nga ajo e kursantëve të tjerë?   

______________________________________________________________________
IV. Sherbime mbeshtetëse

1. A ofron qendra asistencë të specializuar për të lehtësuar kursantët me aftësi të kufizuara që të shfaqin aftesinë e kufizuar si dhe të përfshihen në kurset e formimit profesional?  
________________________________________________________________________

2. A ofron qendra asistencë të specializuar për të lehtësuar kursantët me aftësi të kufizuara për të perfituar nga programi i trajnimit?

________________________________________________________________________

3. A ka qendra tekste, mjete dhe materiale të përshtatura sipas kategorive të aftësisë së kufizuar dhe llojeve të kurseve që ofron? 

________________________________________________________________________

3.1 Nëse Po, për cilat kurse i ofron?

_____________________________________________________________________ 

3.2 Nëse Jo, cilat janë pengesat për mungesën e tyre? 

_____________________________________________________________________

4. A ofrohet në qendrën tuaj teknologji mbështetëse për kursantët me aftësi të kufizuara?
________________________________________________________________________

5. A kërkojnë shërbime mbështetëse kursantët me aftësi të kufizuara kur drejtohen në qendrën tuaj?

________________________________________________________________________

6. A i ka penguar personat me aftësi të kufizuara mungesa e shërbimeve mbështetëse për të ndjekur kurset në qendrën tuaj?

________________________________________________________________________

V. Përshtatshmëria fizike e qëndrës 

1. A ofron qendra ambiente te pershtatura nga ana ndertimore për personat me aftësi të kufizuara?
________________________________________________________________________
2. Transport të përshtatur?
________________________________________________________________________

3. Nëse Jo, cilat janë arsyet që nuk realizohet përshtatshmëria fizike e qendrës? 

________________________________________________________________________

VI. Kurrikulat e kurseve të trajnimit

1. A janë programet e trajnimit të aksesueshme për personat me aftësi të kufizuara, në përputhje me aftësinë e tyre të kufizuar?

________________________________________________________________________

2. Nëse Jo, a nevojitet përshtatja e tyre sipas specifikave të aftësisë së kufizuar të kursantëve? Çfarë sygjeroni?

________________________________________________________________________
3. A përgatiten plane individuale, bazuar në program, për të trajnuar në kurse të ndryshme personat me aftësi të kufizuara?

________________________________________________________________________

4. Ku ndryshojnë këto plane nga ata të kursantëve të tjerë?

________________________________________________________________________

5. Nese nuk ka plane individuale, ç’farë nevojitet për t´i realizuar ato?

________________________________________________________________________

VII. Kursantët me aftësi të kufizuara
1. Cili është më së shumti edukimi i kursantëve me aftësi të kufizuara?   

_______________________________________________________________________

2. A kanë përfituar ato më parë trajnime apo seanca këshillimi për t´u drejtuar tek qendra juaj? 

_______________________________________________________________________

2.1 Sa % e tyre?

__________

3. Për cilat kurse personat me aftësi të kufizuara shprehin shprehin më shumë interes? 

_______________________________________________________________________

3.1 Pse mendoni se ndodh kjo?

____________________________________________________________________

4. A kërkojnë ata të këshillohen se si duhet përzgjedhin kurset e përshtatshme për to?

_______________________________________________________________________

5. A bashkëpunojnë kursantët me aftësi të kufizuara me instruktorët dhe stafin tjetër të qendrës për t´u përfshirë sa më shpejt në kurset e trajnimit?
_______________________________________________________________________
6. A shprehin nevojën për më shumë kohë per të mësuar nga programi i trajnimit?

_______________________________________________________________________

7. A bëjnë instruktorët punë individuale më specifike me kursantët me aftësi të kufizuara? 

_______________________________________________________________________

7.1 Si mund ta vlerësoni këtë punë në krahasim me punën e bërë me kursantët e tjerë?  

_______________________________________________________________________
8. Si i vlerësoni marëdhëniet e kursantëve me aftësi të kufizuara me kursantët e tjerë?

_____________________________________________________________________

9. A janë ata të përfshirë në të gjitha aktivitetet e qëndrës ashtu si kursantët e tjerë?

____________________________________________________________________
VIII. Instruktorët

1. A janë instruktorët të trajnuar për mënyrën se si duhet të punojnë në mënyrë të specializuar me kursantët me aftësi të kufizuara në përputhje me aftësinë e tyre të kufizuar?

________________________________________________________________________
2. Në cilat drejtime mendoni që instruktorët kanë nevojë të trajnohen për të ofruar trajnime për PAK? 
________________________________________________________________________
3. Cilat janë më së shumti vështirësitë që ata evidentojnë gjatë punës individuale me kursantët me aftësi të kufizuara?

________________________________________________________________________

4. A mendoni se kohëzgjatja e trajnimit është e mjaftueshme për kursantët me aftësi të kufizuara?

________________________________________________________________________

4.1 A mendoni se ata kanë nevojë për më shumë orë trajnimi për të perfituar nga programi mësimor?

________________________________________________________________________

5. A kanë nevojë instruktorët për staf mbështetës për kursantët me aftësi të kufizuara gjatë procesit të ofrimit të programit mësimor?

     ________________________________________________________________________   

IX. Marëdhënie e Qendrës me subjektet punëdhënëse
1. A bashkëpunoni me subjekte punëdhënëse për të orientuar kursantët me aftësi të kufizuara për tu punësuar në vende pune në përputhje me trajnimin që kanë përfituar?

________________________________________________________________________

2. Sa prej tyre janë adresuar tek subjektet punëdhënëse?

      _______________________________________________________________________

3. Sa prej tyre janë punësuar?

      _______________________________________________________________________

4. A ofrojnë subjektet punëdhënëse shërbime mbështetëse për personat me aftësi të kufizuara?

_______________________________________________________________________

5. Cilat janë kërkesat që punëdhënësit paraqesin kur tek ta adresohen persona me aftësi të kufizuara për tu punësuar?

________________________________________________________________________

6. Cili është perceptimi i punëdhënësve për punësimin e personave me aftësi të kufizuara?
________________________________________________________________________

7. Sa efektive i shikoni lidhjet ndërmjet punëdhënësve dhe qendrave të formimit profesional? 

________________________________________________________________________

Pyetësor për instruktorët e qendrave të trajnimit profesional

I. Të përgjithshme

1. Sa % e studentëve tuaj kanë rezultuar të jenë me aftësi të kufizuara?

2. Ne cilën kategori të aftësisë së kufizuar kanë bërë pjesë?

3. Përshkruani më hollësisht një eksperiencë tuajën me një student me aftësi të kufizuara.

4. Cilat janë barrierat që pengojnë pjesëmarrjen në FP të individëve me aftëis të kufizuara?

5. Çfarë duhet bërë për të përmirësuar situatën e FP për personat me aftësi të kufizuara?

II. Kurrikulat e kurseve të trajnimit

6. A janë programet e trajnimit të aksesueshme për personat me aftësi të kufizuara në përputhje me aftësinë e tyre të kufizuar? Ju lutem specifikoni.

________________________________________________________________________

7. Nëse Jo, a nevojitet përshtatja e tyre sipas specifikave të aftësisë së kufizuar të kursantëve? Çfarë sygjeroni për të përshtatur kurrikulën sipas nevojave të aftësisë së kufizuar?

________________________________________________________________________

III.  Puna individuale me kursantët me aftësi të kufizuara

6. A janë instruktorët të trajnuar për mënyrën se si duhet të punojnë në mënyrë të specializuar me kursantët me aftësi të kufizuara, në përputhje me aftësinë e tyre të kufizuar?

________________________________________________________________________
7. Në cilat drejtime instruktorët kanë nevojë të trajnohen për të ofruar trajnime për PAK? 
________________________________________________________________________
8. A zhvillojnë ato plane individuale trajnimi për kursantët me aftësi të kufizuara në përputhje me programin mësimor?

________________________________________________________________________

9. Cilat janë më së shumti vështirësitë që ata evidentojnë gjatë punës individuale me kursantët me aftësi të kufizuara?

________________________________________________________________________

10. A kanë nevojë instruktorët për staf mbështetës për kursantët me aftësi të kufizuara gjatë procesit të ofrimit të programit mësimor?

     ________________________________________________________________________   

IV. Tekstet, mjetet dhe materialet e përshtatura

7. A ka qendra tekste,mjete dhe materiale të përshtatura sipas kategorive të aftësisë së kufizuar dhe llojeve të kurseve që ofron? Ju lutemi, specifikoni.

V. Marëdhëniet sociale të kursantëve me aftësi të kufizuara me stafin e qendrës
1. A shprehin kursantët me aftësi të kufizuara nevojën për më shumë kohë per të mësuar nga programi i trajnimit?

_______________________________________________________________________

2. A bëni ju punë individuale më specifike me kursantët me aftësi të kufizuara? 

_______________________________________________________________________

3. Si i vlerësoni marëdhëniet e kursantëve me aftësi të kufizuara me kursantët e tjerë?

_____________________________________________________________________

Pyetesorë për financierët e qendrave të formimit profesional

1. Cilat janë kostot e kursantëve sipas kurseve në qendrën tuaj?
_______________________________________________________________________
2. A mund të paraqisni në mënyrë të detajuar cilat janë ato sipas zërave në 5 vite?

( 2008/2009/2010/2011/2012) 

_______________________________________________________________________

3. Çfarë mbulojnë kostot e një kursanti?

       ____________________________________________________________________ 
4. A bën dallim kosto e një kursanti me aftësi të kufizuara nga ajo e një kursanti tjetër?

4.1 Nëse Po, në cilat zëra kanë qenë kostot shtesë për një kursant me aftësi të kufizuara?

______________________________________________________________

4.2 Nëse Jo, cilat mendoni se duhet të jenë kostot shtesë për një kursant me afësi të kufizuara?

______________________________________________________________

5. A mendoni se  janë të mjaftueshme financimet për të mbuluar kostot shtesë për personat me aftësi të kufizuara?
_______________________________________________________________________

6. Ju lutem na jepni te detajuar sipas zerëve të buxhetit të ardhurat e qendrës në 5 vite ( 2008/2009/2010/2011/2012) 

Pyetesorë për sektorin e statistikës
Kursantët
1. Sa është numri i kursantëve të cilët ndjekin kurset e formimit profesional në qendrën tuaj?


____________________________________________________________________


2. Cilat janë kurset që ofrohen në qendrën tuaj të ndarë sipas tipologjisë? Ju lutem listojini ato në vijim.

_____________________________________________________________________
3. Sa është numri i kursantëve i ndarë sipas kurseve që ata frekuentojnë? Ju lutem paraqitini të listuara në vijim. 
_____________________________________________________________________

4. Sa është numri i kursantëve me aftësi të kufizuara në qendrën tuaj? Ju lutem paraqitini të listuara në vijim të ndarë sipas kurseve dhe aftesisë kufizuar.
_____________________________________________________________________

5. Cilat janë kurset të cilat frekuentohen më shumë nga personat me aftësi të kufizuara? 

_____________________________________________________________________

6. Cilët janë faktorët që mund të nxisin rritjen e pjesëmarrjes së personave me aftësi të kufizuara në kurse të caktuara? 

_____________________________________________________________________

Stafi i qendrës

7. Sa është numri i stafit të qëndrës?
____________

8. Sa është numri i instruktorëve të qendrës?
____________
Pyetësorë për Shërbimin Kombëtar të Punësimit

1. Sa është numri i kursantëve të cilët ndjekin kurset e formimit profesional në QFP ?
( Ju lutem paraqitni të dhënat në 5 vite: 2008/2009/2010/2011/2012) 

__________________________________________________________________________________________________________________________________________________________________________________________________________________

2. Cilat janë kurset që ofrohen në secilën nga qendrat të ndarë sipas tipologjisë? Ju lutem listojini ato në vijim. ( Ju lutem paraqitni të dhënat në 5 vite: 2008/2009/2010/2011/2012) 

____________________________________________________________________________________________________________________________________________________________________________________________________________________
3. Sa është numri i kursantëve i ndarë sipas kurseve që ata frekuentojnë në secilën nga QFP? Ju lutem paraqitini të listuara në vijim. ( Ju lutem paraqitni të dhënat në 5 vite: 2008/2009/2010/2011/2012) 

____________________________________________________________________________________________________________________________________________________________________________________________________________________

4. Sa është numri i kursantëve me aftësi të kufizuara në secilën nga eQFP? Ju lutem paraqitini të listuara në vijim të ndarë sipas kurseve dhe aftesisë kufizuar. ( Ju lutem paraqitni të dhënat në 5 vite: 2008/2009/2010/2011/2012) 

___________________________________________________________________________________________________________________________________________________________________________________________________________________

Sherbime mbeshtetëse

1. A kanë QFP tekste,mjete dhe materiale të përshtatura sipas kategorive të aftësisë së kufizuar dhe llojeve të kurseve që ofron? 
a. Nëse Po, për cilat kurse i ofron?

_____________________________________________________________________ 

b. Nëse Jo cilat janë pengesat për mungesën e tyre? Fonde të pamjaftueshme/ mungësë kërkesë nga qendrat/nuk janë të nevojshme).

               ______________________________________________________________________________________________________________________________________________________

_______________________________________________________________________

Përshtatshmëria fizike e QFP 

4. A ofrojnë qendrat ambiente te pershtatura nga ana ndertimore për personat me aftësi të kufizuara?
________________________________________________________________________
1.1 Ambente te pershtatura/ rampe në hyrje/ashensor/ dyer në përmasa të duhura për përdoruesit e karrigeve me rrota/ashensor/ tualete të përshtatura/ shiritat për të verbërit?
1.2 Transport të përshtatur?

________________________________________________________________________

5. Nëse Jo, cilat janë arsyet që nuk realizohet përshtatshmëria fizike e qendrave? 

Kurrikulat e kurseve të trajnimit
8. A janë programet e trajnimit të aksesueshme për personat me aftësi të kufizuara në përputhje me aftësinë e tyre të kufizuar?

__________________________________________________________________________________________________________________________________________

9. Nëse Jo, a nevojitet përshtatja e tyre sipas specifikave të aftësisë së kufizuar të kursantëve? Çfarë sygjeroni?

__________________________________________________________________________________________________________________________________________

Instruktorët
1. A janë instruktorët të trajnuar për mënyrën se si duhet të punojnë në mënyrë të specializuar me kursantët me aftësi të kufizuara në përputhje me aftësinë e tyre të kufizuar?
______________________________________________________________________________________________________________________________________________________________________________________________________________

2. Në cilat drejtime mendoni që instruktorët kanë nevojë të trajnohen për të ofruar trajnime për PAK? 
__________________________________________________________________________________________________________________________________________________________________________________________________________________

Marëdhënie e QFP me subjektet punëdhënëse
1. A bashkëpunojnë QFP me subjekte punëdhënëse për të orientuar kursantët me aftësi të kufizuara për tu punësuar në vende pune në përputhje me trajnimin që kanë përfituar?

___________________________________________________________________________________________________________________________________________________________________________________________________________________

2. A keni informacion se sa prej kursantëve me aftësi të kufizuara janë punësuar pasi kanë përfituar trajnim profesional pranë QFP? Ju lutem jepeni informacionin të detajuar sipas qendrave.

___________________________________________________________________________________________________________________________________________________________________________________________________________________

Fokus grup me persona me aftësi të kufizuara të cilët kanë përfituar trajnim profesional në QFP
1. Në cilat kurse keni marrë pjesë?
2. Nga e keni marrë orientimin për të ndjekur këto kurse në QFP?
3. A keni shprehur ju dëshirwn për të ndjekur kurse te caktuara?
4. A ju kanë ndihmuar instrukturorët për të përvetësuar mirë programin mësimor?
5. A keni patur vështirësi për të shkuar në laborator ku zhvillohet kursi?
6. A i keni përdorur me lehtësi pajisjet dhe mjetet e trajnimit?
7. Përse ju ka vlejtur pjesëmarrja në kurset e FP?
8. Ç’farë do të kishit patur të nevojshme që të mund të kishit përfituar më shumë nga kurset?
9. A keni bërë perpjekje për tu punësuar në profesionin për të cilin keni përfituar trajnim profesional? 

Pyetësor për persona me aftësi të kufizuara të cilët nuk kanë marrë pjesë në FP/ familjarë të tyre

1. A keni dëshirë të merrni pjesë në një kurs formimi profesional?

2. Në çfarë kursesh keni dëshirë të merrni pjesë?

3. Përse doni të merrni pjesë në një kurs formimi profesional?

4. Cilat janë barrierat që ju kanë penguar ju të merrni pjesë në kurse të formimit profesional?

Shtojca 2: Lista e tabelave

Tabela 1. Personat me aftësi të kufizuara të regjistruar në QFP, 2007-2013

Tabela 2. Personat me aftësi të kufizuara të regjistruar në 2007-2013 sipas Qendrave 

Tabela 3. Kurset e formimit professional të ndjekura nga personat me aftësi të kufizuara ne 2012-2013

Tabela 4. Grupet kryesore në vështirësi të regjistruar në kurse të formimit professional 2007-2013

Tabela 5. Buxheti i formimit profesional, 2008-2012

Tabela 6. Të ardhurat nga tarifat e kurseve
Shtojca 3: Lista e figurave
Grafiku.1 Pjesëmarrja e femrave në kurset e formimit profesional

Grafiku.2 Pjesëmarrja e Romëve në kurset e formimit profesional

Grafiku. 3 Pjesëmarrja e PAK në kurset e formimit profesional

